1 CORINTIOS 1:1 i 1 CORINTIOS 1:5

1 CORINTIOS

Saludo

1 Nua Pablo, nutanaacué piri cuyaluta. Dios idéca
imadidaca nua nuibaidacaténd Jesucristo iripina
iyawa apostol, Jesucristo ibanuacaténd nua caide
iyawa Dios iwawdand nucalidacaténd Jesucristo
lindwand iwali wenaiwicandi iri. Yai wéendsairi
SOstenes yeebdidéerica Jesucristo itaacai lyaca
nacai nuapicha chdi. Ya SoOstenes itanaacuéca
piri nuapichani, yai cuyalutaca. 2 Nutanaacué
piri cuyaluta piacué Dios yaasu wenaiwica
yeebaidéeyéica Jesucristo itaacai, iyéeyéica Corinto
lyacalend iricu.  Peebdidacdindcué Cristo Jesus
itdacdi, ina plyacuéca abédanamata Cristo Jesus
yaapicha, yad nacai Dios idéca masacaaca imanicuéca
pliwitdise yaasundicaténdcué pla, Iibaidéeyé€ipina
abéerita Dios iripind. Dios idéca imdidacuéca
pia yaasundipindwa, ndapicha macaita wenaiwica
isutéeyéica ydawawa Waiwacali Jesucristo Iicha
macdi cdli linata, yai Waiwacali, Ndiwacali nacai.
3 Nusutdcué Waaniri Dios {icha piripind, Waiwacali
Jesucristo nacdi namaniindpinacué piri cayabéeri
mawenliiri iyl manuisiwata, namaacdandpinacué
plyaca matuibanairi iyu.

Bendiciones por medio de Cristo
4Nuaca caydbéeri Dios iri piwalicué mamadalaacata
Dioscdind 1idéca imanicuéca pirl cayabéeri
mawenliri iy Cristo Jesus lwaliise, yai plyéericuéca
abédanamata ydapicha. 5 Piyacdindcué abédanamata

Cristo Jesus ydapicha, ind Dios idéca caasuca
imanicuéca pia madécand chainisi chénuniiséeri iyu.
Ind yéewa pialimacué picalidaca Cristo iinawana
iwali cayabéeri iyu. Pialiacué nacdiwa cayaba
iwali yai tdacdisi bdislirica. 6 Caita peebdidacuéca
tai liméeri iyd yai taacdisi icalidéerica Cristo
iindwana iwali. Peebdidacuéca Cristo itaacai,
ind yéewa plyacuéca siucade machacaniiri iyu
Dios iicdpina. Caita piasaidacuéca bdisliricani, yai
taacdisica. 7 Ind candta pimdapuéricuéca chainisica
quirita Dios néeséeri idecunitaacad picuacuéca
Waiwacali Jesucristo yaandaca aniwa. 8 Ya Dios
ichainiadapindcué piwawawa peebdidacaténacué
itaacadi ata eeri imaalaacatalépinatawa yéewandpina
canata yeéewandcué nachdawaaca pia Waiwacali
Jesucristo yaanaacaali aniwa. 9 Dios imani
cairipindta caide iyuwa icaliddana. Y4 idéca
imaidacuéca  pia  yaasu  wendaiwicapinawa
piyacaténdcué abédanamata Dios Iirl ydapicha, yai
Waiwacali Jesucristoca.

Divisiones en la iglesia

10 Piacué nuéndndica, nusutdcué plicha
manuisiwata Waiwacali Jesucristo iipidend iwali
yaasu wenaiwicacdindcué pia, abédanamacué
pimanica piiwitdisewa; picacué quirinama piseriaca
piichawdaca. Abédanamacué pliwitdise candanama
piapichawdaca, abéeri liwitdisesi iyuta. 11 Caicuéca
NnUumaca piri, pilacué nuéndndica, niacaind Cloé
uéndndi nacalidaca nulini picuisdyacdandsacuéwa
plyaca. 12 Nuémiacuéca piindwand iwali abénaméeyéi
péend limaca: “Nuacata Pablo yéewdidacalé
plichacué”; daibandi nacai iima: “Nuacata Apolos

yéewaidacalé piichacué”; caita nacai dibanai
ndimaca: “Nuacata Pedro yéewdidacalé piichacué”;
aibandi nacai lima: “Nuacata Cristo yéewaidacalé
plichacué”, cai ndimaca. 13 Quéwa abéericata
yai Cristoca, camliirita waalima waseriacani,
wiacdind yeebdidéeyéica Cristo itdacdi, caica
wiade iyuwa Cristo iind iyéerica chdi éeri iricu.
Candca yéewana waseriaca Cristo iina. Ina
bdawéeriquéi piseriandcuéca plichawdaca.  Nua
nacdi, Pablo, camitaté nuétawa plichawalinacué
pibayawana iwaliise. Camitatécué nacai pibautizawa
nuipidend iwali. Ind bdawéeriquéi picaliddanacuéca
piwaliwdaca nuéwaidacalécuéca pia aibanai Ilicha
yeebaidéeyéica Jesucristo itaacai. 14 jNuaca Dios iri
cayabéeri candcainaté nubautizéerica péendcuéca,
ipichandcué piimaca piwaliwa nuéwdidacalécuéca
pia aibandi ficha! Niawamita Crispo, Gayo, niai
nubautizéeyéicaté nuyacaalitécué piapicha. 15 Ind
cand yéewand ndimaca nabautizdanasawa nuipidena
iwali. 16 Quéwa nubautizdcaté nacai Estéfanas
y€endndi, quéwa Camita nualima nuwawalica asdisi
nubautizdcaalité dibandi. 17 Camicdindté Cristo
ibanuacué nua piyacale néré nubautizdanapina
madécand wenaiwica. Néese Cristo idéca ibanuaca
nua nucalidacaténa wenaiwicandi irini Cristo iwawa
iwasaaca nia Dios yaasu yuuwichaacdisi Ilicha. Quéwa
camita nucalida cayabanaméeri taacaisi iyuni caide
lyuwa casiimdind €eri minandi yéemilaca camiiyéica
yeebaida Dios itaacai. Camita nuwawa nucalidacani
éeri minandi ydaliacdiiyu, ipichanacué wenaiwicandi
limdichaca abéerita yai Cristo yéetdandcawa
iwasaaca wia Dios yaasu yuuwichaacdisi licha, yai
Cristo yéetéericatéwa cruz iwali waichawalina.

Cristo, podery sabiduria de Dios

18 Wacalidaca weepunicawa yai taacdisica:
Cristo yéetdcatéwa wadichawalina cruz iwali,
ind yéewa ydalimd iwasaaca wia Dios yaasu
yuuwichaacdisi {icha. Aibandi yeéeyéipindcawa
infierno iriculé néemiacaali ydi tadacdisica, ya
naicdcani iyuwa maiwitdis€ey€i itdacdi, naimaca
camitasa yéewa Caiwitdiséey€i yeebdidacani. Quéwa
wia Cristo 1waseeye1p1na Dios yaasu yuuw1chaaca151
licha, wéemiaca cdaliacdiri lyum ya1 taacdisica,
waaliacdindwa weebadidacaali yai taacdisi Cristo
iwali, yasi Dios iwalisaidaca waiwitdise cayabéeriiyu
fiwitdise cachainiiri iyawa. 19 Caité nacdi profeta
itanaaca Dios itaacai. Dios flimacaté:

“Y4& numdalaidapind naicha ndaliacai, nidi
lindidéey€icawa caaliacdica nuicha nia,
cayabéeyéi nacdi iicdca e€eri minanai
yaaliacai. Caipind nacdi nuasaidaca camita
baisi ndaliacawa”,

limaca yai Diosca.

20 Ind candca iweéni meedd ydi ndaliacdica,
niai éeri minandi camiiyéica yeebdida Dios, éwita
ndindidacdanitawa cdaliacdica nia, néewdida nacai
aibandi, ndalia nacdi nataanica €eri yaasu wawasi
iwali. jDios idéca ydasaidaca candca iwéni meeda yai
éeri minandi ydaliacdica camiiyéica yeebdida Dios!
21 Mdini cdaliacdica Dios dibandi {icha candnama.
Dios {lindidacatéwa camiindpindté imaaca eeri
minandi yaaliacawa iwali ndaliacai iyuwa. Néese
Dios {lindidacatéwa iwasaandpindté wia yaasu
yuuwichdacadisi lichawa, lwaliise yai weebdiddanaca
taacdisi liméerica Cristo yéetdcatéwa waichawalina

cruz iwali. Aibandi éeri minandi camiiyéica yeebdida
Cristo, cana iweni naicdca yai taacaisica.

22 Abénaméeyei judio naimaca neebaidaanapindsa
Cristo itdacdi naicdcaali wamanica diba wawasi
camiirica wenaiwica idé imanica wdasaidacaténa
wadenlaca Dios ichaini cheénuniiséeri. Nia nacai
camllyelca JUdIO cana iweéni naicaca ya1 taacdisica

Ccamicdind lya abédanamata ndaliacadi ydapicha, yai
€eri Minandi ydaliacdica. 23 Quéwa wacalidaca
yai taacdisica: Yai Jesucristoca, ydcata Mesias,
Dios ibanuericaté icuacaténaté judiondi. Neéese
yai Meslasca yeéetdcatéwa waichawalind cruz
iwali. Judiondi yéemiacaali yai taacdisica, camita
nawawa neebdidacani. Nia nacdi camiiyéica judio
néemiacaall ydi taacdisica, ya cana iwéni naicacani
iyuwa maiwitdiséeyéi itaacdi. 24 Quéwa wia Dios
imaidéeyéica yaasundipindwa, judiocaali wia, caita
nacai camicaali judio wia, weebdaidaca yai Mesiasca,
lipidenéerica Cristo, yéetéericatéwa cruz iwali,
waaliacainawa Cristo ideniaca Dios ichaini manuiri,
idénia nacai Dios ydaliacai iwasaacaténa wia Dios
yaasu yuuwichdacdisi {icha. 25 Dios ibanuacaalité
Cristo yéetdcaténdwa waichawalind, yaté cana
iweni €eri minandi iicdca yai Dios imaniirica,
quéwa Dios imanicaté mdini cdaliacdiri iyd macai
€eri Mminandi ydaliacdi licha.  Naicdcaté Cristo
iyawa machawaaquéeri wenaiwica, yéetacainatéwa
maini bdawéeri iyd cruz iwali, quéwa waaliacawa
Cristo yéaséidacaté iyaca wali Dios ichaini mainfiri
manuica macdi eeri minandi ichaini ficha. 26 Piacué
Nuéndndica, iwawacutdcué piwawalica Dios
imaidacatécué pla yaasundipindwa nayacaalitécué
peewi maisibawanaita cdaliacdiri €eri minanai

liwitdise 1yu, maisibawandi péendcué nacai
ichuuliéyéicaté aibandi wenaiwica, caitacué nacai
piseéendimi camitaté maini caasuca nia, camita nacai
mdini cachainica nia chdi eeri iricu. 27 Aibanai
éeri minandi camiiyéi yeebaida Dios naicacuéca pia
iydwa maiwitdiséeyéi, quéwa Dios yeeddacatécué
pia yaasundipinawa ibdiniadacaténd wenaiwica
lindidéey€icawa cdaliacdica nia d&ibandi licha
cananama. Caita nacdi eeri minandi iicacuéca pia
iyawa machawaaquéeyéi, quéwa Dios yeedacatécué
pla yaasundipindwa ibdiniadacaténd wenaiwica
cachainiiyéica iicaca ydawawa. 28 Dios yeeddcatécué
pila yaasundipindwa, placué dibandi iiquéeyéica
iyuwa baawéeyéica meeda, iyuwa canéeyéica iwéni
nacai, iyuwa camiiyéica mdini cachaini chai eeri
iricu, iydwa wawasi camliirica iya. Caita Dios
yeeddcatécué pia ydasdidacaténd cand iweni iicaca
€eri Minandi ichaini, cawindcaall cdimacdiyéica
iicdca ydawawa dibandi {icha candnama. 29 Ina
candca yéewana cachainica wendaiwica licaca
yaawawa Dios yaacuésemi, ibataa abéeripind.
30 Quéwa Dios idéca imaacacué piyaca abédanamata
Cristo Jesus ydapicha. Dios imaaca nacdi Cristo
yaasdidaca wali Dios Iiwitdise cdaliacdiri. Dios
nacai mabayawanaca iicaca wia lwaliise yai Cristo
yéetdanacawa waichawalind. Cristo nacai masacaaca
imanica waiwitdise wabdyawand licha yéewacaténa
waibaidaca abéerita Dios iripind, iwasaaca nacai
wia Dios yaasu yuuwichaacdisi ficha. 31 Ind candca
yéewand cachainica waicaca wiawawa. Caité profeta
itandaca Dios itaacai {iméerica: “Picd picalida
piindwanad iwaliwa mainicasa cayabéerica pia dibanai
licacaténd pia cdimiétaquéeri iyu; néese picalida

Waiwacali iindwand iwali, macaita yai cayabéerica
Waiwacali imaniirica piri, yéewacaténa daibanai
licAca Waiwacali cdimiétaquéeri iyu”, limaca yai
Dios itaacdica.

2

Elmensaje de Cristo crucificado

1 Quéwacué nuéndandi baaluité nuanaacaalitécué
piatalé, nucalidacatécué piri yai taacdisi Dios
ibéericaté wenaiwicandi Iicha; siucdisede Dios
imaacaca wacalidacuéca pirini, {iméerica Jesucristo
iwasdaca wendaiwica Dios yaasu yuuwichaacaisi
licha. Camitaté nucalidacué pirini caulenéeri
taacdisi iyu, camita iyl nacdi yai eeri minanai
yaaliacdica camiiy€ica yeebdida Dios. 2 Néeseté
Nuyacaalitécué  plapicha, yaté nuindidacawa
nucaliddanapindcué piri abéerita Jesucristo
iindwand 1wali, abéerita yai taacdisi Iliméerica
Jesucristo yéetacatéwa cruz iwali waichawalina,
iwasaacaténa wia Dios yaasu yUuwichdacdisi licha.
3 Camitaté nucalidacué pirini nuchaini iytwa
nualiacdindtéwa nuwawacutaca Dios iyuudaaca nua.
Nutatdcatéwa nucaluniwa Dios iica mainicdinaté
nuwawaca Numanica macdita caide iyuwaté Dios
ichuuliand nua. 4 Nutaanicaalité piapichacué,
nucalidacaalité nacai piri yai taacdisica, camitaté
nuwawa nuchiwdidacuéca pia €eri minandi yaasu
taacdisi iyd, nuwenuadacaténaté piiwitdise. Neéese,
Espiritu Santoquéi iwénuadéericatécué pliwitdise
Dios ichaini iya peebaidacaténaté Jesucristo
itaacai. 5 Caité Dios imaacaca nucalidacuéca
pirini yéewacaténd macdita ndaliacawa camitacué
yaalimd €eri minandi ydaliacdi iwenuadaca pliwitdise

Dios iripina, néese abeéericata Dios ichaini idéca
imaacacué peebaidaca Jesucristo.

Dios se da a conocer por medio de su Espiritu

6 Quéwa wacalidaca taacdisi yaasdidéerica Dios
yaaliacdi wenaiwicandi iri wayacaali wenaiwicanai
yaapicha yeebaidéeyéica Jesucristo tai Iiméeri
iyd.  Quéwa yai ydaliacaisi wacalidéerica iyu
nalini, camliiricata €eri minandi yaaliacai, niai
camiiyéica yeebaida Dios, camiiricata nacdi ndaliacdi
nidi icueyéica yai eeriquéi, imadaléeripinacawa
mesUnamdita. 7 Néese wacalidaca nall taacdisi
yaasdidéerica nali Dios yaaliacdi, yai taacdisi

Dios ibéericaté eeri minandi Ilicha. Baaluité

ipichawaiseté Dios idabaca eeriquéi, néenialité

Dios findidacawa imaacdandpinaté wayaca yaapicha

chénuniré cdimiétacanéeri iyu, icanéeyéipindca

melumeluiri iyd nacdi, wacuacaténd ydaapicha
macdita. Quéwa, quéechatécawa camitaté Dios
icalida wenaiwicandi irini. 8 Niara eeri minandi
icuérinandica inuéyéicaté Waiwacali cruz iwali,
camitaté ndaliawa Dios lindidacatéwa imaniindpinaté
wali cayabéeri. Naaliacaalitéwa iwalitd, ya camitaté
nanuda Waiwacalita, yai mainiirica cdimiétacandca,
cachainiirica nacai iiwitdise, icanéerica melumeluiri
iya cheénuniré, icuérica macdita Dios yaapicha.

9 Quéwa Dios idéca imaacaca wdaliacawa iwali yai

cayabéerica imaniiripindca wali. Caité profeta

itanaaca Dios itaacdi liméerica:

“Dios idéca ichunlaca nalipind cayabéeri wawasi,
niai cdininéeyéica iicaca Dios, yai cayabéeri
wawasi camiiricAwaca wenaiwica iica,
camiiricdwaca nacai néemia iindwana iwali,
ya nacdi camiiricawaca nainaidawa iwali”,

fimaca yai Dios itaacdica. 10 Yacata wawasi Dios
imaaquéerica Espiritu Santo yéewdidaca wia iwali,
yacdind Espiritu Santo ydaaliaca Dios liwitdise
iwali macaita, ata caindcaali Dios {indiddandwa
iwawalicuisewa nacdi, yai camiirica aiba ydalia
yéemiaca Ccaindcaall limdana.

11 Candca diba wenaiwica ydaliériwa caindcaall
aiba wenaiwica lindiddandawa iwawalicuisewa,
Abéericata yai wenaiwica yaaherlcawa Caindcaali
lindiddandwa iwawalicuisewa. Caita nacdi abéericata
Espiritu Santo yai ydaaliéricawa caindcaali Dios
lindiddandwa_ iwawalicuisewa. = 12 Dios camitaté
ibanua wawawaliculé diba wenaiwica liwitdise, néese
ibanuacaté wali Espiritu Santo yéewacaténa Dios
liwitdise lyaca wawawalicu, yéewandpind waaliacawa
iwali ydi wawasi cayabanaméerica Dios yeerica
wali. 13 Wéewdidacué pia pialiacaténdcué iwali yai
cayabéerica Dios imaniirica wali, ya wacalidacuéca
pirini caide iyuwa Espiritu Santo yéewaiddana wia,
yai Espiritu Dios néeséerica. Camitacué wacalida
pirini éeri minandi ydaliacai iyd yai néewdidéericawa
iwali chai €eri iricu. Néese wacalidacué pirini
pialiacaténdcuéwa Dios iiwitdise iwali caide iyuwa
Espiritu Santo iwawdandcué limaca piri, piacué
idenieyéica iwawalicuwa yai Espiritu Santo.

14 Aibandi camiiyéica idénia Espiritu Santo
nawawalicuwa, camita neebdida iyuwa Espiritu
Santo Dios néeséeri yéewdiddand wia, cana
iwenicdind naicaca Espiritu Santo yaasu taacaisi.
Camita nacdi ndaalia néemiaca caindcaali iimaana,
niacdind niawamita cawindcaali idénieyéica Espiritu
Santo iwawalicuwa, niata ydalia yéemilaca caindcaall
iimdanad ydi Espiritu Santo yaasu taacdisica. 15 Quéwa

wia ideniéyéica Espiritu Santo iwawalicuwa
waaliaca cayabeéeri iwali bdawéeri lichand. Candca
yéewand e€eri minandi naylundidaca waindidacawa
maiwitdiséeri iyd wawawalicuisewa. 16 Caulendca
ndichani, yai iyuwa waindiddandwa camicdind
nadénia Cristo liwitdise caide iyuwa wadeéniand.
Caité nacdi profeta itanaaca Dios itaacai liméerica:
“Candca wenaiwica ydaaliériwa caindcaall Waiwacali
lindiddandwa iwawalicuisewa. Eeri minandi nacai
camita naalimd naalaaca Waiwacali nacalidacaténa
irini caindcaali iwawacutdandpind imanica”, cai
limaca. Quéwa wia yeebdidéeyéica Cristo itaacai,
wiata yaallawa iwali yai Cristo iindiddandcawa
iwawalicuisewa wadéniacdina Cristo liwitdise.

3

Compafieros de trabajo al servicio de Dios

1 Néeni, piacué nuéndndica, ¢candcué camitdaca
pibataa Espiritu Santo yéewdidaca pia? ¢Candcué
plindidawa mamaalaacata iyuwa eeri minandi
canéeyéica iri Espiritu Santo? Inad camitaté
nualimd nuéwaidacuéca pia caulenéeri taacaisi iyu
Cristo 1wali, néeseté iwawacutdcué nuéwaidaca pia
maulenéeri taacaisi iyu caide iyuwa sumandicaalicué
pia, camiiy€ica ydalia yéemiaca caindcaali {imdana,
yai caulenéeri tdacdisica. 2 Nuéwdidacatécué
pia éeréeri iyl caide lyUwa naacaali quirasii
liraca linisi camicdind ydalima iydaca iindsi.
Nuéwadidacatécué pia maulenéeri taacdisi iyu,
camicdindcué pialia péemilaca caindcaali iimdana
yai caulenéeri taacdisica. jSilica nacaide
mamaaldacata  camitacué  pilalla  péemiacani!
3 jCamitacué pialia péemiaca caindcaali caulenéeri

tdacdisi limdana pidéniacdindcué e€eri minanai
liwitdise mamdalaacatal Nualiacawa baawacuéca
piicdyacacawa  plasu  caweniiri  lwaliisewdaca,
baawacué nacai piicdyacacawa macdicaind péendcué
iwawaca aibandi iicdcani iyuwa cachainiiri aibanai
licha candnama ichuuliacaténdcué pia macaita.
Ind picuisdyacacuécawa piyaca nacai, piseriacuéca
plichawdaca nacdi. Ina pidéniacuéca mamaalaacata
eeri Imminandi Iliwitdise, mamadalaacata nacai
pimanicuéca placawa caide iyuwa e€eri minanai
imaniind camiiyéica yeebdida Cristo itaacai.
4 Abénaméeyé€i péendcué limaca: “Nuacata Pablo
yéewdidacalé piichacué”, cai ndimaca; dibandi nacai
limaca: “Nuacata Apolos yéewdidacalé plichacué”,
caicaalicué piimaca, ya peepunicuécawa caide iyuwa
€eri minandi iindiddanawa baawéeri iyu.

5 Camitacué caydaba cai piindidacawa, camiiyéicdind
cachaini wia dibandi ficha, nua Pablo, ya nacai
Apolos. Dios yaasu wenaiwicaca Wia, iibaidéeyéica
iripind. Wacalidacatécué piri Waiwacali iindwana
peebdidacaténdcué itdacdi. Wadéca wamanica
yai waibaidacalécawa Waiwacali imaaquéericaté
wali. 6 Péemiacué comparacion: Abéeri ndiwacali
idéniaca ibanacale yaalundwa. Ya ibanuaca yaasu
wenaiwicawa ibanacaténd néré. Néese ibanuaca
yaasu wenaiwicawa diba yuuclUacaténd néré uni,
ipichand chuica cali. Y4 Dios imaacaca banacalé
idawindacawa cayaba. Caita nacai Waiwacali
ibanuacaté nua piatalécué nuibaiddandpinaté iri
peewibaa nuéwdiddandpinacué pia itaacdi iyu
quéechdwandimi; néeseté Waiwacali ibanuacaté
Apolos  iibaidacaténd  iripina  nuamiricubaa
yéewdidacaténdcué pia mamadalaacata Cristo iwali

cachainicaténacué piiwitdise Cristo iwali. Quéwa
abéericata Dios yai imichaidéericuéca piiwitdise.
7 Ind nua ibanéericaté Dios itaacdi piwawalicu,
Apolos nacdi ydi icuéricatécué pia nuamiricubaa,
camiiyéi cachaini wia aibandi licha, yacaina Diosca
yai abéericata imichaidéericatécué piiwitdise.
8 Apolos, nua nacdi waibaidaca Dios iripind
waapichawdaca, Dios yaasu wenaiwicacdina wia.
Camita cachaini abéeri wéena daiba wéend iicha,
néese Dios idéca imaacaca wali waibaidacalépina
méetaucunamata Wwaichawdaca. Quéwa Dios
yaapind nawéni  cawindcaali  iibaidéeyéica
iripind. Yaapind naweéni iwallise yai namaniinaca
ndibaidacaléwa Dios imaaquéerica nali. 9 Wiata
libaidéeyéi Dios iripind wadapichawdaca, quéwa
piacué, caicuéca piade iyuwa Dios ibanacale,
cdininéerica Dios iicdca, iyuwa nacai cayabéeri
capii Dios imaniirica lyaca. Ind Dios ibanuaca
wia waibaidacaténd iripind wayuudaandpindcué
pia. 10 Péemiacué comparacion: Aiba wenaiwica
iwawacaall imanica cayabéeri capli iba icapéena,
yasi quéechacdwa ibanuaca yaasu wenaiwicawa
iriadacaténa néré cachainiiri iba ibaluadacatdipinaca
linata capli iwaina. Néese capii liwacali ibanuaca
yaasu wenaiwicawa dibandi naawindidacaténa
cayabanaméeyéi iba capli iwdinapind. Nabaluadaca
capii iwaina cachainiiri iba 1iinata, yai iba
idabdanéeri wenaiwica iriadéerica. Yai Dios,
caicanide iyuwa naiwacali ichuuliérica namanica
capii. Quéechatécawa Dios ibanuacaté nua
yaasu wenaiwica nucalidacaténd wenaiwicanai iri
Jesucristo iindwand iwali. Siucade Dios ibanuaca
aibandi yéewdidacaténd wenaiwica mamaalaacata.

Quéwa cawindcaali Dios ibanuerica yéewaidacaténa
wenaiwica, iwawacutd 1licaca Ilichawa cayaba
imanicaténd machacaniiri iy caide iyuwa Dios
iwawdand. 11 Y4ai Jesucristoca, caicanide iydwa
idabdanéeri iba cachainiiri naliadéerica cayabéeri
iya nabaluadacatdipindca linata capii iwaind. Yai
nuéwaiddandaca wenaiwica Jesucristo iwali, caicanide
iydwa naliadacaali cayabéeri iyu idabdanéeri iba
cachainiiri. Candaca yéewand dibandi yéewdidaca
wenaiwica méetauculé ficha yai taacaisica, canacdina
aiba Jesucristo {icha weebaidéeripina itaacai
iwasaacaténa wia Dios yaasu yuuwichdacdisi Iicha.
12 Wéewdidacaall wendaiwica cdaliacdiri iyd caide
iydwa Dios iwawdand, nayacaténa machacaniiri
iyd, nidi yeebadidéeyéica Jesucristo itaacdi, yasi
caica wiade iyuwa wenaiwica ichanaidéeyéica
cawenliri wawasi capli iwdaindpind, yai oroca,
quirameniiri plata nacai, caweniiri iba nacai, yai
cayabanaméeri wawasi camiirica yéewa quichai
imaalaidaca. Quéwa wéewaidacaali nia canéeri
iweni taacdisi 1iyu, camlirica iyuudaa nayaca
machacaniiri iyu Dios iicdpina, yasl caica wiade
iydwa wenaiwica ichanaidéeyéica puuba capii
iwdaindpind, masicdi nacdai, situa ibaina nacai,
yai wawasi quichdi imdalaidéeripindca. 13 Aiba
eeriwa, €eri imdalaacatdipindtawa, Dios yaasaidapina
amalawacani yai waibaidéerica iripind, quichai
yéendiwand yaandapindcaali.  Néesecué quichai
yaalimdidapina iicawa waibadacalé wamaniirica
Dios iripind cawind Iliwitdandcaalini. Caipina
Dios ydasdidaca asdisi cayabacaalini, camicaali
nacai cand iweni, yai wéewdiddandca wenaiwica.

14 Wéewdidacaall wenaiwica caydba nayacaténa
machacaniiri iyu caide iyuwa Dios iwawdand, yasi
yai waibaidéerica Dios iripind lidenlapind quichai,
caide iydwa caweéniiri iba icapéend camdiirica
yeemawa, yasi Dios yaapindca waweniwa, wia
yaasu wenaiwicawa. 15 Quéwa camicaali wéewdida
wenaiwica caydba nayacaténd machacaniiri iyu
Dios iicdpina, yasi quichai imadalaidapina yai
waibaidéerica, caide iyuwa quichdi yeemadcaali
capii idéniérica iwdindwa masicai meedd, yasi
yai waibaidéerica imaalaapindcawa waicha, camita
nacai Dios yaapind waweéni. Quéwa éwita yai
waibaidéerica imadalaacaaliwa waicha, caicdanita
caupind wiawa quichdi f{icha iyuwa wenaiwica
iplacaaliwa quichdi iperua yeewliise, ya camita
wamadalaapindwa.

16 Abénaméeyéi wenaiwica namanica manuiri
capii lipidenéeri templo, yd nawaluacawa naacaténa
Dios icaaluinind. ¢Camitasicué pialiawa Dios
yaasu temploca pia Espiritu Santo lyacdindcué
piwawalicu? 17 Abéerita Dios iripindcué pia, caide
iyawa Dios icapée. Piacatacué yai Dios yaasu
temploca. Ind dibacaali baawa imanicuéca piiwitdise
cachiwéeri taacdisi iyu, yasi Dios yuuwichaidapina
manuisiwatani.

18 Pic4cué piindidawa mdiniind cdaliacdica pia.
Aibacaali péendcué iindidawa madiniind cdaliacdicani
eeri minandi ydallacdi iyu, iwawacutd iwenuadaca
liwitdisewa licha yai Ilindiddandcawa iicacaténa
yadawawa lyUwa camliirica cdaliacdi aibandi Iicha.
Caita yaalimd cdaliacdicani baisliri yaaliacdisi iy,
yai ydallacdisi yaaneerica Dios néese. 19 Cana iwéni
Dios iicaca €eri minandi ydaliacdi caide iyuwaté

profeta itandand Dios itdacdi liméerica: “Dios
yuuwichaidapind nia cawindcaali cdimacdiyéica iica
ydawawa, nidi icalidéeyéica ndaliandsawa manuba
wawasi iwali chai éeri minandi Iiwitaise iyu. Yai
bdawéerica nawawéerica namanica aibanai iri,
Dios imaacapind yaandaca nawali idécunitdacd
nachiwdidaca dibandi ndaalfacadi iyuwa”, limaca.
20 Caité nacdi diba profeta itanadaca Dios itaacdi
liméerica: “Wacuérind Dios ydaliacawa candca
iweni meedd yai ndindiddandcawa cawindcaali
lindidéeyéica caaliacdica e€eri minandi ydaallacai
iya”, iimaca. 21 Ind picdcué cachaini piicéca
plawawa lwaliise ydi diba wenaiwica yéewdiddandca
pia, ndimeéerica iwali caydabeéericasani dibanai
licha yéewdidéeyéi wenaiwica. Iwawacutacué
cayabaca piicdca nia candnama abédanamata Dios
imaacacdindcué piri macdita. 22 Dios imaacacué piri
nua Pabloca, ya nacai Apolosca, ya nacdi Pedro
Wweéewaidacaténacué pia. Dios imaacacué piri yai
eeriquéi plyacaténdcué chdi €eri iricu. Imaacacué
piripind nacdi yéetdcdisi. Imaacacué piri nacai
Siuca €eride, macai éerita wapichalépinacawa nacai.
Caicué Dios imaacaca piri macaita. 23 Ya Cristo
yaasu wenaiwicacuéca nacai pia, Cristocaind nacai
Dios yaasu wenaiwicaca.

4

Eltrabajo de los apOstoles

1 Caita iwawacutdcué piindidacawa wawali, wia
apostolca, {ibaidéeyéica Cristo iripind, Cristo
ibanuacdind wia wéewdidacaténdcué pia iyu yai
cayabéeri taacdisica Dios ibeericaté daibandi licha.

Siucaisede Dios imaacaca wdaliacawa cayabéeri
tdacdisi iwali. 2 Wenaiwica iibaidacaali daiba iri,
iwawacutd imanica caide iyuwa liwacali iimdand irl.
3 Ind camita nuindidawa iwali yai piimdandcuéca
nuwali, plimacaalicué nuwali camitasa nuibaida
cayaba. Caita nacdi camita nuindidawa iwali yai
dibandi {imdandca nuwali. NuUa nacai candca
yéewand NUumaca nuibaidacasa cayaba Dios iripina
camicdind nualimd nualiaca nuiwitdisewa caide
iyuwa Dios ydaliandwa. 4 Camita nuwawali asdisi
numanicaalité aiba wawasi bdawéeri, quéwa
cawawanata nudéca numanica daiba wawasi
Camliirica nUaliawa iwali. Abéericata Waiwacali yai
yaaliéricawa, ydcata yai icalidéeripindca nuinawana
iwali asdisi nuibaidacaalité iripind cayaba, caita nacai
canéerica iwenicaali meedani, yai numaniiricaté.
>Ind picacué picalida dibandi iindwand iwali camitasa
ndibaida cayaba Dios iripind. Picuacué Waiwacali
yaanaandpind, yasi ydasdidapinda amaléeri iyu yai
wamaniirica ibaacanéeri iyu. Yaasdidapind nacai
Caindcaalité ~ wainaiddandwa wawawalicuisewa
Weepunicaalité waibaidaca Dios iripind.  Néese
cayabacaall Dios iica yai wamaniirica, yasi Dios
icalidapind wamanicaté cayabeéeri.

6 Piacué nuéndndica, nulalaacuéca pia cairi taacdisi
iyl nuyuudaacaténdcué pia, yéewandpindcué nacai
plyaca caide iyuwa Apolos iydand, nua nacai,
ipichandcué picutdca aiba taacdisi Dios itaacai
licha, yéewandpindcué nacdi cayabaca piicaca
abédanamata macdita wenaiwica Iibaidéeyéica
Dios iripind, nia nacdi yéewdidéeyéicuéca pia.
Baawéeriquéi cachainiindcuéca piicaca piawawa
iwallise yai pideéniandcuéca aiba yéewdidéericuéca



1 CORINTIOS 4:7 xvii 1 CORINTIOS 4:10

pia piiméericuéca iwali cayabeéericasani aibanai licha
candnama. / Néeni, {candcué yéewa cdimacai piicaca
plawawa aibandi {icha cananama?  ¢Camitasicué
pialiawa Dioscata yai yeerica pirl macaita
pidéniéricuéca? Dios yaacdindcué pirini, néese
icandcué yéewa cachainica piicdca plawawa caide
iyawa pidéca nacdicaalicué peedaca piriwani
pichaini iyawa?

8 PiyUundidacuéca pialiacawa macdita wawasi
Dios iwali. Piyudundidacuéca plyaca caide iyuwa
caasuiyéi ideniéyéica manuba caweniiri, camiiyéica
iwawacutd dibandi iyUudaaca.  Piyuundidacuéca
plaliacawa  macdita yai  iwawacutéericuéca
pialiacawa, ind camitacué piwawa wéewdidaca pia
quirinama. Piicdcuéca plawawa iyUwa €eri minandi
icuérindndi camiiyéica iwawacutd wayuudaaca.
Dios imaacacaalicué picuaca macdi wenaiwica
cachainiiri 1yuta, yd nucuacuéca nia piapichata.
Quéwa camita nacuerind nua chai eeri iricu,
candsiwata. 9 Wia apdstolca, camita yéewa waya
lydwa eeri minandi icuérindndi, nuindidacdindwa
cawawandta Digs idéca imaacaca wauwichaacawa
manuisiwata, wia ap0stolca. Baawaca €eri minanai
iicdca wia iyawa presoiyéi imaniiyéica ibdyawanawa
manuisiwata, yéetéey€éipindcawa maini baawéeri iyu
nabdyawand lwallisewa. Eeri minandi, angelnai

nacai _ naindidacawa manuisiwata naicdidaca
wall_ideécunitdacd wauwichdacawa. 10 Madécana
wenaiwica naicdca wia 1yuwa ma1w1talseeyel

wauwichaacdindwa Cristo iripina. Quéwa piicacuéca
pilawawa iyuwa cdiwitdiséeyéi Cristo itaacai iwaliise.
Plimacuéca camitasa pimani iydwa maiwitdiséeyéi
ipichandcué piuwichaacawa iyuwa wia. Eeri

minandi licaca wia Iydwa machawaaquéeyéi
camicdind, weéewdida wenaiwica €eri minanai
yaaliacdi iyu. Neéese piicacuéca piawawa iyuwa
Cachamllyema liwitdise, Calmletacaneeyelca nacai,
quewa eeri minandi licdca wia lyuwa caneeye1
iweéni, wia apOstolca. 11 Mamadalaacata ata silica
nacaide wauwichaaca maapicai, macalaca nacai
wawawa, candca nacai wabale cayaba. Aibaali
nacapéedaidaca wia. Candca nacadi wacapéesiwa.
12 Wadibaida nacdi wacdapi iyuwa cachainfiri
iya ata chamalecataléta wia waweniacaténd
waydawa. Aibandi icuisaca fichawa wia, quéwa
wasutdca nali Dios imaniindpind nali cayabéeri.
Nauwideca namanica wia quéwa waidenlaca yai
baawéerica namaniirica wall. 13 Nataanica bdawéeri
lyu wawali, quewa Caicdanita wataanica nali
€eréeri iyl quéwandta. Mamaalaacata ata Siuca
nacaide namanica wali caide iyuwa nducacaali
ndichawa bdawéeri ydaséerimi, casaqueéeri wawasi
natunuérica baachawalicuise.

14 Camita nuiumacué pirt cai
nubdiniaddandpindcué pia, néese nuwawacaita
nualaacuéca pia caide iyuwa nuénibewa,
cdinindcdindcué nuicdca pia. 15 Yacdina
éwitasica diez mil namanubaca yaanaacaall
néewaidacaténdcué pia Cristo 1iwali, caicdanita
Camitacué  pidénla  madécana  piseendiwa.
Nuacata caide iyuwacué pianiri, baaluitécdina
nucalidacué piri Cristo Jesus iinawand, yaté
peebdidacuéca itdacdi, iwasdandpinacué pia Dios
yaasu yUuwichaacdisi ficha. 16 Ind nusutacué piicha
wawasi manuisiwata pimanicaténdcué caide iyuwa
numaniing, caide iyiwacué pianiricaalicué nua.

17 Nudéca nubanlacuéca piatalé Timoteo,
yai nuiquéerica 1yuwa nuiriwa cdininéerica
nuicaca Waiwacali lwaliise. Nualiacawa Timoteo
iwali imaniindpind cayabéeri mamaalaacata
caide iyuwa nusutdand ficha. Nubanuacaté
Timoteo iwawalicaténdcué pia caindcaali nuyaca
mamaaldacata caide iydwa iwawacutdand wenaiwica
lyaca yeebdidéerica Cristo Jesus itaacai. Caita
nuéwaidaca wenaiwica nayacaténa cai macdi niai
yeebaidéeyéica Cristo Jesus itaacai macai cdli linata,
ata aléndcaali nuepuniwa. 18 Abénaméeyéi péendcué
cachainica naicdca niawawa nayuundidacaina
cdaluca nuaca nupdchiacuéca pia. 19 Quéwa
nuwawacué nuacawa Nuicdca pia mesunamdita

Waiwacali imaacacaali numanica cai. Yasi
nllacawa nuicdcaténd ydi ndiméerica ndalimdandsa

namanica ndibaidacaténdsa Dios iripind, ndimaca,
niara cachainiiyéica iicdca ydawawa. Camita
Nuawa nNéré nuémiacaténdcdita nasana meeda,

nadimaca cachainiindsa nia. 20 Camita nuwawa
nuémiaca nacalidacdicata nalnawanawa yacall’la

cawindcaali wenaiwica Dios icuéyéica ndasdidaca
Dios yaasu wenaiwicaca nia idénieéyéica Dios
ichaini naibaidacaténd Dios iripind cachainiiri
iyd, nayacaténa nacdi machacaniiri iyu.
Camita nacalidacdita meedd naindwana iwaliwa
nadeniandsa Dios ichaini. 21 Néeni, ¢caindsicué
piwawa numanica? ¢Piwawasicué NUandaca platalé
nuuwichaidacaténdcué pia pibdyawand iwaliisewa,
yai cachainiindcuéca piicaca plawawa? Camicaalicué
piwawa nuacawa piatalé nuuwichaidacaténacué pia,
néese piwénuadacué piiwitdisewa piindidacaténawa
machacaniiri iyu, piicacaténacué piawawa iyudwa

camiiyéica cachaini, yéewacaténacué nualaaca pia
€eréeri iyu cdinindcdindcué nuicaca pia.

S

Juicio sobre un caso de inmoralidad

1 Macdita nacalidacué naliwdaca piindwand iwali
bdawéeri iyd lyacdind abéeri péendcué yeedéericaté
iriwa ydatlandwa, Uara Yyaaniri yaacawéetlaca.
iMainl bdawéerica yai namaniirica péewi! Ewita
€eri minandi camicdanita neebaida Jesucristo
itdacdi, caicdanita camita madini namani cairi
bdawasiwéeri wawasi, caide iyuwacué péena
imaniind. 2 ¢Candcué cachaini piicdca piawawa
mamaalaacata? jIlwawacutacué madini achumaca
piwawa manuisiwata pibdyawand iwaliwa!  Yai
aslali imaniirica cairi bdawéeri, iwawacutacué
pilcaca peewlisewani yai aslalica. 3 Ewita
camicdanita nuyaca piapichacué neéré, caicaanita
nuicdca nlawawa iyuwacué abéeri péend. Nudéca
nuindidacawa nuuwichaiddandpina yai asialica
caide iyuwa nuyaca nacdicaalicué piapicha néré.
Yai Waiwacali Jesucristo idéca ichuuliaca nua
nucaliddanapind  caindcaali iwawacutdanapind
yuuwichaacawa yai imaniirica cairi baawasiwéerica.
4 Piwacdiddyacacuéwa, yd pilindidacuéwa nuwali
caide 1lyuwa nuyaca nacaicaalicué piapicha,
nualaacaténacué pia. Yasi Waiwacali Jesus
cachainiiri fiwitdise lyapindcué piapichawa. > Ina
iwawacutdcué peepuadaca ydi aslalica Satanas iri
yéewandpind Satands imaalaidaca iind uldicai iya
ata yéetdcatalépinatawa ipichand yuuwichaacawa
Dios yaasu yuuwichdacdisi iyu cairipinatawa
Waiwacali Jesus yaanaacaalipind aniwa.

6 Picdcué picalida piindwandwa canumaséeri
iyu cayabdandsacué pia idécunitaacd pimaacacué
abéeri péend imanica cairi bdawéeri. Plallacuéwa
comparacion liméerica: “Néewladacaali
achumanamata levadura ibesi yéewi, ya levadura
imaacaca macaita ibesi inisdapindcawa”, cai ilimaca
yai comparacionca wabdyawana iwali. Yailevadura
limdandca caicanide iyuwa wenaiwica ibdyawana. Ina
pimaacacaalicué abéeri péend imanica ibayawanawa
mamaaldacata, yasi mesUnamdita macaitacué
pia pimanipind placawa pibdyawandwa. 7 Ind
piucacué peéewlisewa ydara levadura nacairica
liwitdise, ydi péendcuéca imaniirica bdaweeri,
ipichandcué bdawaca imanica pliwitdise candnama.
Yasi pialimacué pilyaca walisai iyd, mabdyawanéeri
iyu nacai. Caicuéca piade iyuwa walisai pan, camdiiri
idénia levadura, Dioscdind idéca yducacué plicha
yai bdaweéerica pimaniiricaté. Caide iyuwa judionai
nanuacaali oveja walisdi naasu culto Pascua
yaaliwa nawawalicaténa iyuwaté Dios iwasaana
nia, caita nacai waasu Cordero lipidenéerica
Cristo yéetdcatéwa iwasaacaténd wia, wayacaténa
walisai iyd. 8 Judiondi namanica naasu Pascuawa,
ya nducaca naichawa macaita levadura. Caita
nacdi, waucacué waichawa yai levadura nacairica
waiwitdiseca baaluisaimica. Picdcué waya quirinama
wabdyawana yaapichawa. Caide iydwa pan camicaali
idénia levadura, caita nacai iwawacutd wayaca
masaqueeri wdaiwitdise ydapichawa, wataanicué
nacai baisiiri iyu.

9 Baaluité nutanaacatécué piri diba cuyaluta
nualaacaténacué pia ipichandcué pilacawéeridaca

wenaiwica limeéey€ica diba yaapicha camiichuaca
ndinusiwa, camiirica nacdi nanirisiwa. 10 Quéwa
Camitacué pilalia péemiaca cayabani caindcaalité
limdand yai nuuméericatécué pirl Camita
nuchuuliacué plandpinawa déeculé ndicha macai
€eri minandi camiiyéica yeebaida Jesucristo
itdacdi, niai iiméeyéica diba yadapicha camiichuaca
ndinusiwa, camiirica nacdi nanirisiwa, nia nacai
iwawéeyéica yeeddcairiwa macai wawasi caweniiri,
nia nacai cayéedéeyéica, nia nacdi yeeyéica idolo
icaaluinind, yai cuwaindi yéendiwandca. Camitaaca
pialimdcué placawa ndicha ata péetdcatalétacuéwa
placaténdwa €eri {icha. 11 Camitaté cai
nuchuuliacuéca pia, néese nualaacatécué pia
ipichana placawéeridaca wenaiwica icalidéeyéica
iindwand iwaliwa neebdiddandasa Jesucristo
ithacdi quéwa namani naacawa cairi baawéeri:
Naimaca d&iba ydapicha, camiichlaca ndinusiwa,
camliirica nacai nanirisiwa; nawawaca needdca
naliwa macai wawasi cawenliri; naaca 1dolo
icaaluinind yai cuwadindi yéendiwandca; nataanica
baawéeri iyu dibandi iwali, dibaali nacai nacamaca;
dibaall nacai nayéeduaca, quéwa mamaalaacata
nacalidaca naindwandwa neebaiddandsa Jesucristo
itdacdi. Picdcué placawéerida nia; picacué piyaa
piydacaléwa ndapicha. 12-13 Dios camitacué ichtuulia
wauwichaidaca €eri minandi camiiyéica yeebdida
Jesucristo itaacdi. Néese Diosta yuuwichaidapina
niawa. Quéwa cawindcaali lyéey€ica peewibaa,
nacalidacaall naindwanawa neebdiddandsa
]esucrlsto itaacadi, quewa namanica nabayawanawa
néese iwawacutdcué pichdawaaca naindwand iwali,
plalaacaténdcué nia cachainiiri iya. Ind pidcacué

Pleitos ante jueces no creyentes

1 Aiba yeebdaidéeri  Jesucristo  itaacdi
imanicaalicué piri baawéeri, ¢candcué pichdawaa
iindwand iwali jueznai iri camiiyéica yeebaida
Jesucristo itdacdi? Bdawe€eriquéi pimaniindcuéca
cai. Néese iwawacutdcué pichdawaaca iindwana iwali
Dios yaasu wenaiwica iri, yeebaidéeyéica Jesucristo
itdacdi lwacaiddyaquéey€icawa, nachuniacaténdcué
piri yai wawasica. 2 Piacué Dios yaasu wenaiwicaca,
pialiacuéwa Dios imaacdandpindcué péemiaca €eri
minandi iindwand iwali e€eri imadaalaacaalipinawa
picalidacaténdcué iwawacutdand nauwichaacawa
cairipindtawa nabdyawand 1waliisewa. Ina
yéewa plalimacué péemiaca piindwandawdaaca
achuméeriina wawasi iwali chai eeri iricu
pichuniacaténdcué wawasi piriwdaca, pilacué
yeebdidéeyéica Jesucristo itdacdi. 3 Pialiacuéwa
nacai weéemilandpind nacadi angelndi iindwand
iwali wacalidacaténa cayabacaalini, bdawacaali
nacai, e€eri imaalaacaalipindwa. Ind maulendca
meedd  péemiacuéca  piindwandwdaca  chai
€eri iricu, pichuniacaténdcué piriwdacani, yai
achuméeri wawasica. 4 Ind abéeri péendcué
yeebdidéerica Jesucristo itaacai chai eeri iricu
imanicaalicué piri baawéeri, ¢candcué pichdawaa
iinawana iwali juezndi iri picalidéey€ica iindwana
candpinéeyéicasa nia, niara camiiyéica yeebdida
Jesucristo itaacdi? > Nuumacué piri cai baicaténacué
pia, piwénuadacaténdcué piiwitdisewa. ¢Camitasicué

lya abéeri péend yaaliméeri yéemiacuéca piindwana,
ichuniacaténacué pilichawdaca yai wawasica?
6 iBdawéeriquéi pipéliandcuéca, pichdawaayaca
nacdiwa juezndi irl, quéwa bdawéeriquéi
cachainiwandi  pichdawaandcuéca  piindwana
iwaliwdaca jueznai iri camiiyéica yeebaida
Jesucristo itaacai!

7 Pichdawaacaalicué piindwand iwaliwdaca, ya
pidécuéca pimaacaca bdawéeri icabadaacuéca pia,
Camitacué nacai pimani caide iyiwa Dios iwawaana.
Aiba yeebaidéeri Jesucristo itaacai, imanicaalicué
piri  baawéeri, iyéeduacaalicué pilicha piasu
nacai, ya cayaba cachainiwandi plideniacaalicué
piuwichaandwa masanatatd, ipichand eeri minanai
camliy€ica yeebdaida Jesucristo itaacai naicacuéca
pipéliayacacawa. 8 jQuéwacué camita piideniani, néese
pimanicuéca cai pibdyawandwa cachainiwandi:
Pimanicuéca dibandi iri baawéeri, piyéeduacuéca
naasu, éwita pimanubacacdanita nia!

910 Pialfacuéwa baawéeyéi Iliwitdise camita
nawaluapinawa Dios lyacale iriculé, yai icuacataléca
chénuniiséerica. Picacué pibataa dibanaiichiwdaidaca
pia cachiwéeri taacaisi iyu. Camiiyéipind iwaluawa
Dios 1lyacale iriculé cawindcaall imaniiyéica
yaalaniwa; nia nacdi yeéeyéica idolo cuwainai
yéendiwand icaaluinind; nia nacdi iiméeyéica
inanai yaapicha camiichilaca ndinusiwa, nia nacai
iiméeyéica aslali yaapicha camiirica nanirisiwa;
nia nacdi aslandi imaaquéeyéica diba asiali
iduica, aibandi nacdi aslandi iiméeyéica inacairi
yaapichawa; nia nacdi iyéeduéyéica; nia nacai
iwawéeyéica yeeddca iriwa macai wawasi

cawenliri, nia nacdi icameéeyéica; nia nacai
itaaniiyéica bdawéeri iyt dibandi lwali, nia nacai
ipéliéyéica aibandi nayéeduacaténd naasu. Nia
camliyéipinata iwaluawa Dios 1lyacale iriculé
chénuniré. 11 Caitécué abénaméeyéi péend lyacaté
ipichawdiseté piwenuadacuéca pliwitdisewa Dios
iripind peebaidacaténdcué Jesucristo itaacai. Quéwa
Dios idéca imaacacué iwawawa pibayawana {icha
caide iyuwa idéca nacadicaalicué fiibaca piichani.
Idéca nacai yeedacuéca pia yaasu wenaiwicapinawa
mabdayawandcaténd licacuéca pia. Caita Dios idéca
imanicuéca piri cayabéeri Waiwacali Jesucristo
lipidend iwali, yéetdcdinatéwa wdichawalina. Dios
idéca imaacacué yaasu wenaiwicaca pia Espiritu
Santo ichaini iyu, yai Espiritu Dios ibanuéricuéca
piwawaliculé.

La santidad del cuerpo

12 Abénaméeyéi nacalidaca: “Camicaali Dios
imaisania numanica aiba wawasi, yasi cayabaca
numanica macai wawasi nuwaweéerica numanica”,
cai naimaca. Quéwa, NUumacué piri, éwita Dios
camicdanita imaisania wamanica aiba wawasi,
Cadicdanita camita macai wawasi iyuudaa wia,
aibandi nacai. Baisita Dios imaacaca wamanica
caide lyuwa wawawdand camicaall baawa yai
wawaweéerica wamanica, quéwa iwawacutd waclaca
wiawawa ipichand yai wawasi wawaweéerica
wamanica idacuaca wia cachainiiri iya ata
Camicataléta wdalimd wamaacaca Wwaichawani.
Bdawaca wamaacacaalli aiba wawasi idacuaca
waiwitdise. 13 Nacalidaca bdisiiri iyini ndimacaali
yaacasi lwali watura iripin€erica, watura nacai
wayaacalé iripina. Bdisita, Dios imaacaca

waydaca macai yaacasi wawawéerica.  Quéwa
dibaalipind Dios imaalaidapind yaacasi, watura
nacdi camicdina iwawacutd waydaca waydacaléwa
quirinama. Quéwa waind camita lya caide iyuwa
yaacasi; namanicaita nachiwawa meedd naimacaali
cayabacasa waimdca aibandi ydapicha cawindcaall
wawaweéeri, camicdanita wainusiwani, caita nacai
camicdanita wanirisiwani. Camita baisi nataacai,
Néese, yai Wwaindca, yacata Waiwacali yaasu
weebaidacaténd itaacdi. Waiwacali nacdi waina
iripinéeri, ichainiadacaténa waina, yeewanapma
waibaidaca iripind. 14 Caide iyuawaté Dios
imichaiddana Waiwacali yéetdcaisi 1licha, caita
nacai imichaidapina wiawa yéetacaisi {icha liwitaise
cachainiiri iyuwa, ydi chainisi imichaidéericaté iyu
Waiwacali.

15 sCamitasicué pialiawa piind iwaliwa Cristo iina
iwallis€ericani? Yacdina wia yeebdidéeyéica Cristo
itdacdi, caica wiade iyuwa Cristo iina lyéerica
chai eeri iricu. jInd maini baawaca abéericaali
Wéend imanica ibdyawandwa inandi ydaapicha
iiméechlaca asianai yaapicha plata iwalindpina!
iPicdcué wamani cairi bdawéeri! 16 ;Camitasicué
pialiawa asiali iimdcaali inandi ydapicha iiméechuaca
aslandi yaapicha plata 1iwalindpina, yasi nidi
puchdibaca abéericata naina? Caité profeta
itanaaca Dios itaacai nawali cawindcaall iiméeyéica
yaapichawdaca:  “Dios 1iicaca nidi puchdibaca
iyiwa abéeri wenadiwica”, cai fimaca. 17 Quéwa
wenaiwica yeebdidacaali Waiwacali itaacai, yasi
lyaca abédanamata Waiwacali ydapicha.

18 Ind placuéwa ndicha caquialéta cawindcaali
iimdidéeyéicuéca pia piimdandpind aiba ydapicha

Camiirica pinirisiwa, camiichUaca nacai piinusiwa.
Macdi aiba nabdyawana liwitdand camita imani
bdawéeri naind iriwa, quéwa cawindacaali iiméeyéica
aiba ydapicha camiirica nanirisiwa, camiichuaca
nacdi ndinusiwa, namanica nabdyawanawa naina
iriwa. 19 ;Camitasicué pialiawa piinad iwalicuéwa
Espiritu Santo yaasu templocani, ydai Espiritu
Santo Dios imaaquéericatécué piri, ya nacai
Espiritu Santo lyacuéca piwawalicu? Camitacué
pliwacali plawawa. 20 Yai Diosca, yacatacué Pliwacali,
Dioscdind iwénlacatécué pia caweniiri wawasi iyu,
yai Iiri firandca. Ina picdcué pimani pibayawanawa
piind iyuwa, néese plyacué mabdyawanéeri iyu
y€ewandpind adibandi ndaliacawa maini cayabéerica
liwitdise yai Diosca.

7

Consejos sobre el matrimonio

1 Situcade nucalidacué pirini yai pisutéericuéca
péemiawa nua iwali pibanuacaalitécué nuli cuyaluta.
Baisita cayabaca camicaall asiandi idunua inanai
iwali. 2 Quéwa madécand wenaiwica nawawaca
naimdca daiba ydapicha, camiichlaca nainusiwa,
camiirica nacai nanirisiwa, ind caydbacata macai
aslanai yeedéca linuwa, macdi Inandi nacai
ueddca uniriwa. 3 Iwawacutd aslali iimédca
linusiwa ydapichawa caide lyuwa iwawacutdand
imanica. Caita nacadi iwawacutd inandi uimaca
unirisiwa ydapichawa. 4 Udi inandica camita uina
liwacalu Ua, néese uniri yaasucani. Caita nacai
aslali, camita 1ind {iwacalini, néese iinu yaasucani.
> Picdcué pimdisania piindwa piinu fichawa, piniri
licha nacdiwa, camicaalicué abédanama piiwitdise

piapichawdaca quéechacdwa camiindpina piima
piapichawdacamaléend €erita pisutdandpinacué Dios
licha manuisiwata. Pidécandamicué pimaalaidaca
pimanica cai, néese iwawacutdcué peéepua piima
piapichawdaca aniwa ipichandcué camita pialima
picuaca pilawawa, ya Satanas yaalimdidacuéca pia
pimaniindpind pibayawanawa diba yaapicha.

6 Camitacué nuchuulia pia peeddandpind
piriwa placawéeripindwa, quéwa piwawacaalicué
picdsaacawa, ya cayabacani. 7 Macdi wenaiwica
ndalimdcaali nayaca abéeritatd caide iydwa nuydana
canéeri linuta, ya caydbacatdni, quéwa camita
macdi ndalimd nayaca abéerita. Néese Dios

imaacaca wali waalimdwanama madécand chainisi
fiwitdand waibaidacaténa iripind, wadenlanapina

wdalimdwanama waibaidacaléwa méetaucunamata
wadichawdaca. Dios imaaca abenameeye1 Wwéena

nayaca abéerita casiimdiri iyd. Imaaca aibanai
We€end nayaca Naacawe€eri yaapichawa casiimdiri
iyua.

8 NUumacué piri piacué mdinuiy€ica, maniriiyéi
nacdi, piacué nacai inirimi yéetéeyéimicawa licha,
cayabaca piyamaacaalicuéwa abéerita caide iyuwa
nluydand abéerita. 9 Quéwa camicaalicué pialima
picuaca pilawawa ipichand pimanica pibdyawandwa,
yasi iwawacutacué peeddca piniriwa, plinu nacaiwa,
cayabacdind  cachainiwandi  picdsaacaalicuéwa
madinicdichacué piindiddanicawa piimaandpind diba
yaapicha.

10-11 Quéwa nuchuuliacué pia, piacué cainuiyéica,
piacué nacdi caniriiyéica caide iyawaté Waiwacali
iimdand wali, camiindpina inanai imaaca iniriwa,
caita nacdi camiindpina aslali imaaca Ilinuwa.

Camiiricata nua meedd yai ichuuliéricuéca pia,
néese Waiwacalicata yai ichuuliéricuéca camiinapina
pimani cai. Quéwa inandi ueplacaaliwa uniri
lichawa, iwawacutd uyamadaacawa abéechuata, candca
yéewand uedd uliwa diba aniwa. Néese camicaali
quirinama uwawa Uyaca abéechulata, ya iwawacuta
uniri, Ga nacai naweénuadaca naiwitaisewa naliwdaca
nayacaténd abédanamata ndapichawdaca aniwa.

12 Silicade nuwawacué nualaaca pia quirita
caide iyuwa nuindiddandwa, piacué aibandi
yeebaidéeyéica Waiwacali itdacai. Camita Waiwacali
ichuulla nua nualaandpinacué pia taacdisi iyu
nuuméeripindcuéca piri, quéwa nuindidacawa
cayabacani. Péemiacué: Abéeri asiali yeebdidéeri
Jesucristo itaacdi iinucaali camiichia yeebadida,
quéwa uwawacaall Uyaca ydapicha, iwawacutd
aslali yeebaidéerica Jesucristo camita imaaca
fichawa Ua. 13 Caita nacdi inandi yeebaidéechta
Jesucristo itaacdi uniricaali camiiri yeebaida,
quéwa iwawacaall lyaca Uapicha, iwawacutd inanai
yeebdidéechua ]esucristo Camita umaaca uichawani.
14 Cayabaca nayamaacawa ndapichawaaca, yacaina
Dios iicdca iydwa yadasu wenaiwicapindwa ydi
aslalica Uwallise Uai 1linuca yeebdidéechuaca
Jesucristo. Caita nacai Dios iicdca iydwa yaasu
wenaiwicapindwa Udi inandica iwaliise yai unirica
yeebdidéerica Jesucristo. Piacué yeebaidéeyéica
Jesucristo, camicaalicué piyamdawa placawéeri
yaapichawa camiirica yeebdida, ya cawawandatacué
péenibe camita neebdida Jesucristo itaacdi; néese
piyamaacaalicuéwa placawéeri ydapichawa, péenibe
yaapichawa nacai, yasi Dios iicdcuéca péenibe iyuwa
yaasu wenaiwicapindwa. 15 Quéwa ydi unirica,

Ua nacai linuca, camiiyéica yeebdida Jesucristo
itaacai mdinicaall nawawaca néepllacawa naacaweéeri
lichawa yeebdaidéerica, pimaacacué néepuacawa
ndicha. Placué yeebaidéey€ica Jesucristo itaacdi,
Camitacué Iwawacutd piyamdaacawa placawe€eri
yaapichawa camlirica yeebdida nawawacaali
neeplacawa plichacué camicdina Dios iwawa
wapéliayacacawa, néese Dios idéca imaidaca wia
waydandpind matuibandiri iyu. 16 Nawawacaalicué
néepluacawa Pplicha, pimaacacué neéepuacawa
ipichandcué pipéliayacacawa, camicdinacué pialiawa,
piacué inandica, asdisi pialimacaali piwénuadaca
piniri liwitdisewa Dios iripind. Caita nacai piacué
aslandica, camitacué pilaliawa asdisi pialimacaall
nacai piwenuadaca plinu liwitdisewa Dios iripind.

17 Pialimdwanama macditacué iwawacutdca
plyaca caide iyuwaté Waiwacali imaacdanatécué
piri chainisi piibaidacaténdcué iri. Camicaalicué
badawa yai piibaidacaléca, néese plyacué caide
iyawaté plydand Dios imadidacaalitécué pia. Caita
nualaaca macaita wenaiwica yeebaidéeyé€ica
Jesucristo itaacai, iwacdidayaquéeyéicawa
yacalé imanubaca. 18 Dios imaidacaali asiali
namaniiricaté iri circuncision, camita iwawacuta
iwenuadaca yaasu circuncisionwa. Caita nacai
Dios  imadidacaali aslali camiiricaté —namani
Irl CcIrcuncision, cCamita Iwawacutda 1lmaacaca
namanica irini siucade. 19 Picdcué achuma
piindiddanicawa piwawawa circuncision iwali,
cdinindcdind Dios 1licdca ~macai wenaiwica
liwitdana abédanamata.  Abéerita plindidacuéwa
pimaniindpind machacaniiri iyd caide iyuwa Dios
iwawdana. 20 Camicaalicué bdawa piibaidacalé,

néese iwawacutdcué macdita plyaca caide iyuwa
plydandté quéecha Dios imadidacaalitécué pia.
21 Aibandi yaasu wenaiwicacaalité pia fibaidéericaté
maweniiri iy Dios imaidacaalité pia, pica
achuma piwawa iwali. Quéwa namaacacaali
Peepunicawa matuibanaita, ya cayabaca peepunicawa
maiwacalindwaca. 22 Cdinindca Dios iicdca macai
wenaiwica Iiwitdand abédanamata, Ind dibanai
yaasu wenaiwicacaalité pia fibaidéerica mawenfiri
iya Dios imadidacaalité pia peebaiddandpinaté
Waiwacali itaacdi, néese siucade éwita dibandi yaasu
wenaiwicacdanita pia mamadalaacata, caicdanita
iwawacutd piwawalica Waiwacali idéca iwasaaca
pia Dios yaasu yuuwichaacdisi {icha plibaidacaténa
Waiwacali iripind; caita nacai pia yéepuniiricatéwa
maiwacalindwaca chdi €eri iricu Dios imaidacaalité
pia, siucaisede Cristo yaasu wenaiwicaca pia
fibaidéeripind Cristo iri -cairipindta. 23 Dios
iweéniacatécué pia caweniiri wawasi iyu, yai Iiri
lirandca. Ind picacué piindidaanicawa iwali yai €eri
minandi limdandca piwali. Picdcué nacdi caimacai
piicica piawawa iydwa eeri minandi. 24 Ind piacué
nuéndndica, camicaalicué baawa piibaidacalé, néese
iwawacutdcué plyaca mamdalaacata caide iyuwa
plydandtécué Dios imdidacaalitécué pia.

25 Silcade nualaacué pia nawali niara
camiiyéicawaca icdsaawa. Waiwacali camita
imaaca nuli taacaisi nuchuuliandpina nia quéwa
nualimd nualaaca nia Dios iydudaacdind nua
manuisiwata, 1icdcdind nupualé, yéewandapind
nualdaca wenaiwica cdaliacdiri iyd. 26 Nuindidacawa
caydbaca macdita wenaiwica nayamaacaaliwa
caide iyuwa nuyaand mainuta, manirita

nacai macdicaindcué caulenapina waasu eeri
siicade, nauwichaidapindcaali wia Cristo iwaliise,
weebdidacdind itaacdi. 27 Quéwa cdinucaali pia, pica
pimaaca plichawa Ua. Mainucaali pia, cayabaca
camicaali peedd piinuwa. 28 Quéwa peeddcaali
p11nup1nawa Camita pimani pibayawanawa.
Caita nacdi manacau ueddcaali uniriwa, camita
cabdyawana Ga. Quéwa niai cainuiyéica, nia nacai
caniriiyéica nayapind caulenéeri iyu chai éeri iricu,
iwawacutdcadind nauwichaacawa Cristo iripind. Ina
nualaacuéca pia ipichandcué maini piyaca caulenéeri
iyu.

29 Piacué nuéndndica cdicué nuwawaca nualdaca
pia: Iyaca wapichalé achuma eéeriinata meeda,
ind siucade cawindcaall idenieéyéica yaacawéeriwa,
iwawacutd ndibaidaca Waiwacali iripind caide
iyiwa ndalimdandta cachainiiri iya. 30 Caita
nacai cawindcaali achuméeyéica iwawa yéendnai
yéetéey€imiwa iwaliwa iwawacutd naibaidaca
Waiwacali iripind caide iyuwa camiiyéi achuma
iwawa. Cawindcaali nacai imaniiyéica fiesta
iwawacutd nayaca cdimiétaquéeri iyu caide iyuwa
camiiyéi mdini casiimai iwawa naibaidacaténa
cdaliacairi iyu Waiwacali iripind.  Cawindcaall
nacai iweniéyéica wawasi iwawacutd Camita
maini cdinindca naicdca naasuwa, néese iwawacutd
ndindidacawa caide 1iyuwa canéeyéica yaasu,
ndibaidacaténd cachainiiri iya Waiwacali iripina.
31 Cawindcaali nacdi imaniiyéica yaasu wawasiwa
chai éeri iricu needacaténa naliwa plata, iwawacuta

camita maini bdawaca nawadwa naindiddanicawa
naasu cawenliri 1waliwa chdai eeri iricuirica,
yacdind mesUnamdita imadalaapindcawa macaita

yai waiquéerica chai éeri iricu.

32 Camitacué nuwawa piindiddanicawa bdawanama
chdi €eri yaasu wawasi iwali. Madinucaali asiali,
yasi lindidacawa Waiwacali yaasu wawasi lwali
imanicaténd caide iyuwa Waiwacali iwawdana
caslimdicaténd imanica Waiwacali iwawa. 33 Quéwa
cdinucaali aslali, ya iwawacutd Iindidacawa chai
€eri yaasu wawasi lwali caslimdicaténd imanica
linu iwawawa. Yai aslali camita ydalima iibaidaca
macdiichaini iydwa linu iripindwa, Waiwacali iripind
nacai. 34 Caita nacai maniriichula, diba inandi nacai
camlichUaca icasaawa, ndindidacawa Waiwacali yaasu
wawasi iwali, casiimaicaténa namanica Waiwacali
iwawa, namaacacaténa nainawa, naiwitdise
nacaiwa Dios 1iri, naibaidacaténa cachainiiri
iya iripind. Quéwa daiba inandi caniriichuaca
iwawacutd uindidacawa chai e€eri yaasu wawasi
iwali usiimaidacaténa uniriwa.

35 Caita nualaacuéca pia nuyuudaacaténdcué
pia. Camita numadisaniacué picdsaacawa, nhéese
nuumacué piri cai plyacaténacué caimiétaquéeri
iyd, piibaiddandpindcué nacdi Waiwacali iripina
macai pichaini iyuwa.

36 Quéwa dibacaali aslali findidawa camita cayaba
imdisaniacaall mamadalaacata iiduwa ucdsdacawa
béerucdind Ua, uwawacaall ucdsaacawa nacai, yasi
caydbaca Uaniri imdaacacaall ucdsdacawa. Camita
namani nayaca nabayawanawa, nidi icaséeyeicawa.
37Quéwa dibacaali idenia iiduwa, camicaali iwawacuta
lidu icdsaacawa asiali yaapicha, camicaalli nacai
uwawa ucdsaacawa, Uaniri nacdi Iindidacaaliwa
camlindpind imaaca ucasaacawa ydapicha ydi asialica,
ya Uaniri imanica lyaca cayabéeri wawasi. 3% Ina

cawindcaali imaaquéerica liduwa icasdacawa imanica
cayabéeri wawasi. Quéwa cawindcaali camiirica
imaaca ucdsaacawa imanita nacdi caydabéeri
yawanai.

39 U4i caniriichlaca candca yéewand umaaca
uichawa uniriwa. Iwawacutd uyamadacawa ydapicha
idecunitdacd cducani. Quéwa yéetdcaaliwa
uicha, yasi ualimaca udéca ucdsdacawa aniwa
yaapicha cawindcaali aslali mainuirica uwaweéerica,
quéwa iwawacutd ucdsaacawa abéeri ydapicha
yeebdidéerica Jesucristo itaacdi. 40 Quéwa
nuindidacawa casiimdinapina cachainiwandi
uwawa Camicaali ueda uniripindwa aniwa. Caita
nuindidacawa, nuebdida nacdi Espiritu Santo Dios
néeséeri idéca iyludaaca nuindiddandwa cai.

8

Los alimentos consagrados a los idolos

1 Silcade nucalidacué pirini iwali yai
pisutéericuéca péemlawa nua iwali plasu cuyaluta
iricuwa: yai 1indsi d&ibandi inuérica Iiyuwa
sacrificio naacaténa idolo cuwdindi yéendiwand
icdaluinind, caide iydwa ndiwitdise lydand, niara
dibandica camliiyéica yeebdida Jesucristo itaacai.
Pidécuéca piimaca cdaliacdicasacué pia macaita.
Cayabacué nuénandi, ipichandcué caimacdica
piicAca piawawa pialiacdi iwaliisewa. Cayaba
cachainiwandi  cdinindcaalicué  piicdyacacawa,
yéewandpindcué piliwitdise idawindacawa Dios
liwitdise iyu peebdidacaténacué itaacdi tai iiméeri
iyu. 2 Cawindcaali iyuUundidéerica ydaliacawa
madécana wawasi iwali, camitaaca yaaliawa cayaba

caide iyuwa iwawacutdand ydallacawa. 3 Quéwa
cawindcaali cainindca iicaca Dios, yasi Dios yaalia
licaca yadi wenaiwicaca, cayabaca Dios iicaca liwitdise
nacai.

4 Pisutdcatécué  péemiawa nua  asaisi
cayabacaalicué piydaca iindsi nanuérica iyuwa
sacrificio naacaténa idolo icaaluinina, niai cuwainai
yéendiwandca. Caitacué nlumaca piri iwali: Baisita
canéerica iweni meeddni, candca nacai ichaini
yai 1idoloca, cuwaisairi yéendiwanaca meeddni
chdi éeri iricu, canacdind aiba baisliri Dios iicha,
abéerita yai Diosca. 5 Bdisita nayaca madécand
demonio fiwacananai cachdiniiyéi bdaawéeyéi
liwitdise 1icuéyéica yaasu cdliwa chénuniiséeri
cauli iricubaa, chdi €eri iricu nacai €eri minandi
yéeyéica lipidend cuwdindi ({imdandca diosnai).
Madécand wenaiwica ndaca demonio icaaluining,
wenaiwica icalidéeyéica iwali cuwadindicasa nia.
6 Quéwacué candca wali diba weeripind icaaluinind
licha yai abéerita Waaniri Diosca. Waaniri Dios
imanicaté macdita, ind wawawa wayaca caide iydwa
iwawdand. Iya nacai abéerita Wacuerind, yai
Waiwacali Jesucristoca, yai idabéericaté macaita,
ata wia nacai, Waaniri Dios iripind.

7 Quéwa camitacué macdi wéend ndalia néemiaca
cayaba caindcaali limdand ydi taacdisica. Camita
cachaini ndiwitdaise Dios lwali camicdindcd naalia
caydba. Nidi wéendndi yéewanéeyéita yaaca idolo
cuwaisairi yéendiwand icaaluinind ipichawaiseté
nawenuadaca naiwitdisewa neebdidacaténa
Jesucristo itaacai. Naydacaall naydacaléwa
aibandi yaapicha, naweniacaall iindsi nacdi yacalé
iricu, ya ndaliacawa dibandi nadéca nanuaca

yai pirdimica iydwa sacrificio ndaacaténd idolo
icaaluinind.  Abénaméeyéi wéena iyaacaali yai
lindsica, ya naylundidaca camita baisi Dios imaaca
naydacani. Quéwa nayadacani quéwandta. Ind
nadabaca ndindidacawa meéetauculé Dios licha,
ya baawaca naiwitdise Iwallise yai namaniindca
WaW351 naindidéerica Dios imdisanlaca namanica.

8 Bdisita camita cayaba Dios iicAdca wia iwaliise
meedd yai wayéerica, ind camita caydbawanai
Dios iicaca wia diba wawasi iwaliise waydacaalini.
Caita nacai camita baawa Dios iicaca wia iwaliise
yai camiirica wayda. 9 Quéwacué éwita Dios
imaacacdanita piydaca iindsi daibandi inuérica
iyawa sacrificio idolo cuwadisdiri yéendiwand iri,
Caicdanita iwawacutdcué piica plichawa caydaba
ipichandcué abéeri wéendsairi camlirica yeebdaida
tai liméeri iyl'l imanica ibdyawandwa licacdindcué
piydacani, yai iinasica. 10 Piacdina yaaliéricawa Dios
imaacaca piydaca yai iindsica, néese piawinacaaliwa
piydacaténa piydacaléwa idolo yaasu templo
néré, nawacuacataléca iindsi nanuérimica iyuwa
sacrificio idolo iri, yd& cawawandta abéeri wéend
camiiri yeebdida tai {iméeri iyu iicaca pia néré,
néese iwaluacawa néré nacai iyadacaténa vyai
lindsica, éwita lindidacdanitawa camita Dios iwawa
imanica cai. 11 Pidéca piimaca piwaliwa pialiandsawa
madécana, quéwa yai pialiacdica camita iyuudaa
péendsairi yai camiirica yeebaida tai liméeri iyu,
néese pidéca pimanica iri maini baawéeri pialiacai
iydwa, ya cawawanata yéetdpindcawa meéetauculé
Dios {icha ibdyawana yaapichawa, yai péendsairica,
éwitaté Cristo yéetdcdanitawa nacdi lichawalina.
12 Ind péewdidacaalicué péendndiwa camiiyéica

yeebdida tai fim€eri iyl namaniindpina daiba
wawasi ndindid€erica iwali camiirica Dios iwawa
namanica, ya pimanicuéca placawa pibayawanawa
péendndi iriwa, Cristo iri nacdi. 13 Ind yai
nuydandca iindsi imaacacaali nuéndsairi imanica
ibdyawandwa nuydacalé iwallise, yasi cayaba
cachainiwandi camiindpind quirinama nuydaca
iinasi, ipichand nualimdidaca nuicawa nuénasairiwa
ata imanicataléta ibayawanawa.

9

Los derechos de un apostol

1 Ewita apostolcdanita nua, ydi Dios ibanueérica,
Caicdanita camita nuépuniwa caide Iiyuwa
isiimaiddana nua meedd, néese nNuwawaca
nuyuudaaca Aaibandi. Bdisita Dios imaacacaté
NUa apostolpind, ind candca ichuuliéri nua
chai éeri iricu. Nudéca nuicdca Waiwacali
Jesus. Pilacué nacdi yaasdidéey€ica apOstolca
nua baaluitécdind piwenuadacuéca piiwitdisewa
Dios iripina nuibaidacaalité Waiwacali iripind
peewibaa, nucaliddanapindcué pirl iindwana
iwali. 2 Cawawandta dibandi camita naicd nua
caide iyuwa apOstol, yai Dios ibanuerica, quéwa
pialiacuéwa baisiiri iyu apOstolca nua, baaluitécdina
piweénuadacuéca  piiwitdisewa  peebadidacaténa
Waiwacali itdacdi, nucalidacaalitécué piri iindwana
iwali. Caita Dios yaasdidacuéca piri apOstolca nua.

3 Nataanicaali bdawéeri iyl nuwali, ndimacaali
nacai camitasa apOstolca nua, yasi cai niuma naliwa:
4 Dios ibanlacaté nua iydwa apostol nucalidacaténa
Waiwacali iindwand, ina Dios imaacaca nusutaca
nuydapindwa wenaiwicandi licha yeebdidéeyéica

Jesucristo itaacdi. > Dios imdaaca nacai macai
apostol ideénlaca {inuwa yeebaidéechua Jesucristo
itaacdi, imaaca nacai apostol itéca ydapichawa Qa
idécunitaacd yeepunicawa icalidacaténd Dios itaacai,
caide iyuwa aibandi apodstol namaniind, nia nacai
Waiwacali yéenandi iméeréerindica, Pedro nacai.
Ind nudeniacaali nuinuwatd, ya caydabaca nutéca
nuapichawa Uatd. 6 Dios imaaca nacai Bernabé,
nua nacdi wayamadidaca waibaidaca wacdapi
iyawa, wasutacaténacué plicha waydapindwa
idécunitaaca wacalidaca piricué Dios itaacai. Quéwa
éwita Dios ibataacdanita wamanica cai, caicdanita
camitaté wasutacué piicha waydapindwa, néese
wiata ipdyaidaténi. 7 Péemiacué comparacion:
Pialifacuéwa Uwindi camita naweénia nayaapindwa.
Caita nacdi wenaiwica ibanacaali ibanacalewa
abéyéeri uva yéetand, camita iwawacuta ipdyaidaca
lydacaténd yaasu uva lyacanawa. Caita nacai
abéeri icuacaali aibandi ipira ovejandi, candca
imaisanieri liraca leche yeedéerica ovejanadi licha.
Caita nacdi Dios imaacaca apOstolnai isutdaca
iydapindawa wenaiwicandi 1licha yeebdidéeyéica
Jesucristo itaacdi Dios ibanuacaind apoOstolnai
naatalé. 8 Picdcué piindidawa nlumdandca cairi
taacdisi nuiwitdise iydwa meedd, baaluitécdina
Dios cai limaca imaacacaalité itaacdiwa profeta
Moisés iri, Moisés icalidacaténaté israelitanai
irini. 9 Caité Moisés itandaca taacdisi baaluité Dios
inumalicuise: “Picacué pidacua paca inuma ituindsi
lichaidécunitaacd uibaidaca piri ubawaidacaituinasi,
Uuluacaténa ituindsi iwiralé, néese pimaacacué
uydacani idecunitaaca uibaidaca ueépunicawa”, limaca.
Dios fimacaté cai wali waaliacaténdwa catiulécandca

ilicaca pacd, quéwa iwawacutdcué waaliacawa aiba
wawasi quirita. 10 Dios fimacaté cai icalidacaténd
wall iwawacutdandca wayludaaca Wwenaiwica
iydudéeyéica wia. Dios ichuuliacaté Moisés
itanaandpindté yai taacaisi wamanicaténa cayabéeri
nali cawindcaali yéewdidéeyéica wia Dios itaacai
iyu. Péemilacué comparacion: Asialiichuniacaali cali
nabanacatdipind, ya iwawacutd namaacaca yeeddca
yaasupindwa quiiracaali ydi lyacandsica. Caita nacai
cawindcaali yuuluérica ituindsi iwiralé, iwawacuta
namaacaca yeeddca yaasupinawa. Caita nacai wia
yéewdidéey€icuéca pia, Dios imaacaca wasutacuéca
piicha waydapindwa. 11 ‘Wabanacatécué Dios
itaacai piwawalicu, 1nd caydbaca wasutacué
plicha weeddcaténd waasupindwa, yai waydapin,
wabalepind nacdi, ~wayamaacataipind nacai
chai éeri iricu. 12 Dios lmaacacama aibanai
yéewdidéeyéicuéca pia isutdcuéca piichani, ya
madini cachainiwandi Dios imaaca wasutdcuéca
plichani, wiacdinaté idabaanéeyéicaté icalidacuéca
piri Jesucristo iindwand. Quéwa, éwita Dios
imaacacdanita wasutacuéca pilicha wayaapindwa,
caicdanita camita cai wamanica. Néese waideniacaté
wauwichaanawa waibaidaca Wawenlanapma
waydawa ipichandcué baawaca péemiaca Cristo
itaacai lwallise ydi wasutdandcuéca waydapinawa
piicha.

13 Pialfacuéwa naindwand iwali, cawindcaall
libaidéeyéica temploiricu. Needdca naydawa templo
iricuise. Iimdandca, cawindcaali inuéyéica pirai
iyuwa sacrificio, needdca naliwa iindsi yéendimi,
macai pirdi yéend nanuérica neemacaténani altar
finata. 14 Cdita nacdi Waiwacali idéca ichuuliaca

cayadbdandpind nayaca naibaidacalé  iwaliwa
namaniirica Dios iripind, cawindcaali icalidéeyéica
yai taacdisi cayabéerica, ind cayadbaca nasutdca
nayaapindwa wenaiwicandi Iicha yeebadidéeyéica
Waiwacali itdacdi. Yacata naweni, niai icalidéeyéica
Dios itaacdi. 15 Quéwa candcatdita cai numanité
Nuyacaalitécué piapicha, camita nacai nutanaacué
piricuyaluta sitca placaténdcué nuli wawasi. jMaini
caslimdica nuwawa nucalidacué piri Dios itaacdi
maweniiri iyu! jCaydba cachainiwandi nulitani
nuétacaaliwatd ipichana nuyamadidaca nucalidaca
Dios itaacai maweniiri iyu!

16 Camita cachaini nuicd nuawawa iwaliise ydi
nucaliddandca_ Cristo iwasdaca wenaiwica Dios
yaasu yuuwichaacaisificha. Néese nucalidacani Cristo
ichuuliacdind nua. jMdini baawéeri yuuwichaacdisi
yaanéeripindca nuwali camicaali nucalida yai
tdacdisica wenaiwicandi iri! 17 Ind nucalidacaalité
yai taacdisica nuiwitdise iyuwa meedata, vya
nueddacaté wenaiwicandi licha nuwenipinawata.
Quéwa camita nucalidani nuiwitdise iyuwa, néese
Dioscata yai ichuuliérica nucalidacani. 18 Yacata
nuweéni yai: Casiimdica nuwawa nucalidacdina
mawenliri iyUni ydai tdacdisica iiméerica Cristo
iwasaaca wenaiwica Dios yaasu yuuwichaacdisi
licha. Caita nucalidaca maweniiri iyani: Ewita
Dios imaacacdanita nusutacué piicha nuydapinawa
nucalidacdindcué piri itaacai, caicdanita camita cai
nusutacuéca piichani.

19 Ewita camicdanita dibandi yaasu wenaiwica nla
libaidéerica maweniiri iyd, caicdanita numaacaca
nuawawa Ccaide 1iyuwa macai wendaiwicandi
yaasu Wenaiwica libaidéerica maweniiri iya



1 CORINTIOS 9:20 xli 1 CORINTIOS 9:22

nuyuudaandpind aibandi wenaiwica manubéeyeéi
nawénuaddanapind naiwitdisewa Cristo iripina.
20 NUyacaali judiondi ydapicha, ya nliyaca caide iyawa
ndiwitdise lydana nuyududaacaténa nawenuadaca
ndiwitdisewa Cristo iripind. Caita nacai
numanica Nuyacaali ndapicha nidi camiiyéica judio
yeebdidéeyéica taacaisi Dios imaaquéericaté profeta
Moisés iri baaluité; ya nuaca Dios icaaluinind
ndapicha caide iywa naiwitdise iydana, yéewacaténd
néemiaca nucalidaca nali Cristo iindwand iwali,

ew1tacue Camlcaanlta lwawacuta Wamamca Calde
iyawa Moisés yaasu taacdisi limdand waacaténa

Dios icaaluinind, wia yeebaidéeyéica Cristo itaacai.
21 Caita nacai nuyacaali ndapicha nidi camiiyéica
judio, camiiyéica iya Moisés yaasu taacdisi iwali, ya
Camita numani iyiwa wenaiwica imaniirica caide
iyuwa Moisés yaasu taacdisi iimdand, nuwawacdina
nuweénuadaca naiwitdaise Cristo iripind. Quéwa
éwita Ccamicdanita numani caide iydwa wenaiwica
lyéerica caide iydwa Moisés vyaasu taacaisi
iimdand, caicdanita nuebdidaca mamaalaacata
Dios itaacai caide iyuwa Cristo ichuuliana
nda. 22 NUyacaall dibandi ydapicha camiiy€ica
yeebdida tai {iméeri iyU, ya nuepla nuyaca caide
iyawa abéeri néend, nuicd nacdi caimiétaquéeri
iy yai ndindiddandcawa, camita nuicdani
naquinind. Caita nuyaca ndapicha nuyuudaacaténa
neebdidaca Jesucristo itdacdi cachainiwandi.
Ind nualimdidaca nuyaca abédanamata ndapicha
macai wenaiwica Iiwitdand numanicaténd ata
caindcaall nualimdandta numanica nuyuudaacaténa
abénaméeyéi nawenuadaca ndiwitdisewa Cristo
iripind yéewacaténd iwasdaca nia Dios yaasu

yuuwichaacdisi {ficha. 23 Caita numanica yéewacaténd
madécana wenaiwica yéemilaca Vyai taacaisi
cayabéerica liméerica Cristo iwasaaca wenaiwica
Dios yaasu yuuwichaacdisi licha, nuwawacdina
nacai Dios imanica nuli cayabéeri ndapicha niai
yeebdidéeyéica Cristo.

24 Péemiacué comparacion: Pialifacuéwa iwali
yai naplaniindcawa carrera iwali, ya macaita
napianicawa, quéwa abéerita yai imaweniadéerica
aibandi yeedaca iriwa caweniiri.  Caide iyuwa
nidi iplaniiyéicawa cachainiiri iyu carrera iwali,
caita nacai iwawacutacué piibaidaca Dios iripina
cachainiiri iy, pialimaidacué macdi pichaini iyawa
pimanicaténd caide iyuwa ichuuliandcué pia. Caicué
pimani peeddcaténdcué piriwa ydi caweéniirica
Waiwacali  yeeripindca  yaasu  wenaiwicanai
iriwa chénuniré. 25 Chdai eeri iricu macdita
iwawéeyé€ica isaiwicaca deporte needdacaténa
naliwa caweniiri, néewdidacawa cachainiiri iyu
yéewacaténd cachainica naind; namaacaca naichawa
macdi wawasi imanlirica baawéeri naind iri. Ya
néewdaidacawa cachainiiri iyl needdacaténd naliwa
abéeri corona, laurel ibaina icayuwanina. Quéwa
bdinasiiri corona yéepuaca chuica rdunamadita, ya
imaalaacawa, néese wia yeebdidéeyéica Jesucristo
itdacdi waibaidaca cachainiiri iyu Waiwacali
iripinawa weeddacaténa waliwa diba caweéniiri
camiirica imdalaawa ly€erica chénuniré. 26 Nuacata
camiiri iyuwa matuiri iplanicaaliwa éeruwaca,
Camita nacai iyuwa aiba inuaddidéeri cauli meeda.
Néese nualiacawa caindcaall Waiwacali iwawdand
numanica, ya nuibaidaca cachainiiri iy Waiwacali
iripind. 27 Nuclaca nuawawa, Nnuind nacdiwa

cachainiiri iyu ipichand numanica nubdyawanawa,
ipichand nacai numanica diba wawasi camiirica
iyludaa aibandi, camicdind nuwawa Waiwacali
imdisaniaca  nuibaiddandpind iri  quirinama
idécandami nuéwdidaca aibanai.

10

Consejos contra la idolatria

1 Piacué nuéndndica, picacué piimdaicha macai
Waawirindimi israelitanai namusuacatéwa
profeta Moisés yaapicha Egipto yaasu cali
licha, Néeseté idécunitaaca neepunlcawa naacawa
manacuali yuucubaa caindwairi, yaté Dios
imaacaca manuiri acalée yaacawa napichalépina
yaasdidacaténaté aléndcaali iwawacutd naacawa.
Macdita néepunicatéwa acalée yaaplise, catameeri
iricu uuléeri ficha. Macaitaté naacawa Moisés
yaaplcha ya nachabacatéwa chuiri cdli iinatabaa Mar
Rojo yaasu manuiri Uni iwaliabaa. 2 Caité macdita

abédanama namanicaté naiwitdisewa Moisés
yaaplcha namanicaténdté iyuwa Moisés ichuuliana

nia caide iyuwaté nadéca nacdicaali nabautizacawa
neéepunicaindtéwa Moisés ydapicha acalee yaapiise,
Uni iwaliabaa nacai. 3 Caité nacdi macaita naydacaté
chenunliséeri yaacasi Dios yeericaté nali, yai pan
nacairica lipidenéericaté mand. 4 Macdita nacai
nairacaté Uni Dios imaaquéericaté imusldacawa
iba yeewiise. Yai Cristo yaacaweéeridéericaté
yeepunicawa nia, caicanide iyuwa cachainiiri iba
Cristo yaacdinaté nacduca. > Quéwaté bdawaca
Dios iicdca naiwitdise batéwa macadita, inaté Dios
inuvaca nia, ya nachéecami icalaliacatéwa manacuali
yuucubaa caindwairi.

6 Caité nachabacawa.  Dios yuuwichaidacaté
nia yéewdidacaténd wia ipichand wawawaca
bdawéeri caide iyawaté nawawdand bdaawéeri.
7 Ind picdcué pia Idolo cuwdindi yéendiwand
icdaluinind caide iyuwaté abénaméeyéi nanuanate
pirdi, naydaca nacai 1iindsi naacaténd 1idolo
icaaluinind. Caité profeta itdnaaca Dios itdacdi
liméerica: ~ “Niara wendaiwicaca ndawinacatéwa
nayaacaténa Illnasi, yaté nairaca nacai, nheese
namichaacatéwa nasaiwicacaténd ndapichawdaca,
yad naimdca ndapichawdaca”, limaca. 8 Placué
nuéndnai, picacué waima aiba yadapicha camiichtiaca
wainusiwa, camiirica nacai wanirisiwa, caide iyawaté
abénaméeyéi imaniinaté.  Yaté veintitres mil
namanubaca neéetdcawa Dios inuacdindté nia
nabdyawand iwaliise. 9 Picdcué nacdi waalimdida
waicawa Cristo caide iyuwaté abénaméeyéi
namaniinaté nabayawanawa mamaalaacata
néese Dios yuuwichaidacaté nia. Yaté néetdcawa
aapi iyu Dios ibanueyéica neewiré. 10 Picacué
picuisa piichawa Dios caide iyuwaté abénaméeyéi
nacuisaidacaté Dios, yaté Dios ibanuaca yaasu
angelwa inuérica wenaiwica, ya indacaté nia.

11 Caité ichabacawa. Dios yuuwichaidacaté
Wwaawirindimi ~ yéewaidacaténd  wia  ipichana
wamanica caide iyuwa namaniinaté.  Néeseté
aibandi profeta natanadacaté Dios itadacdi
naalaacaténd wia ipichana wamanica
wabdyawanawa, wia ly€ey€ica Siucade ipichawdise
eeri imdalaacawa. 12 Ind piindidacaalicuéwa
cachainica pliwitdise, cdaliacairi nacai,
iwawacutdcué piicd pilichawa cayaba ipichand
picaldacawa Dios licha pimanicdichacué

pibdyawandawa. 13 Pidabacaalicué piwawaca
pimanica pibdyawandwa, néese piwawalicué
macai €eri minandi nachabaca cairi wawasi
yaalimaidéerica nia namaniindpind nabdyawanawa.
Quéwa cayabéeri Dios {liwitdise, imaniirica
nacai machacaniiri iyl caide iyawa iimdana,
ya lyuudaapindcué pia ipichand pimanica
pibdyawanawa. Ind yéewa pialimdcué manuica
plindidacawa piwawawa Dios iwali camiindpindcué
imaaca caulenéeri wawasi yaalimaidaca pia
cachainiwandi licha yai pialiméericuéca plideniaca.
Néese caulenéeri wawasi ydaalimdidacaalicué pia
pimaniindpind pibayawandwa, yasi Dios iyuudaacué
plawa yéewacaténa plidenlaca mamadalaacatani
ipichandcué pimanica pibadyawanawa. Caipind Dios
iydudaapinacué piawa, ind camitacué iwawacutd
pimanica pibayawanawa.

14 Ind pilacué nuéndndi nuwawéeyéica,
picdcué piacawéerida wendaiwica yeéeye€ica idolo
Cuwaindi yéendiwand icdaluinind. Piyacué
déeculé naicha cawindcaall imaniiy€ica cai.
15 Nualiacawa caiwitdisecuéca pia, ind nutaanicué
piri nuwawacdindcué piindidacawa caaliacdiri iyu
iwali yai nuuméericuéca piri. Yasi pialiacuéwa
bdisicatani. 16 Macadi imanubaca wamanicaali
Santa Cena, ya wasutaca Dios licha cayabacaténa
imanica wali uva ituni, waa nacdi Dios iri iwali
cayabéeri, yacdind uva ituni iimdandca caicanide
iyawa Cristo iirana imusuéricatéwa Iicha cruz iwali
waichawalind. Macdi imanubaca wairacaall yai uva
itunica, yad waasaidaca wayaca abédanamata Cristo
yaapicha, yéetacainatéwa cruz iwali waichawalind.
Macdi imanubaca waydacaali waalimdwanama



1 CORINTIOS 10:17 xlvi 1 CORINTIOS 10:21

pan yéend wasubeériad€erica, ya waasaidaca
wayaca abédanamata Cristo yaapicha, Cristo iina
yuuwichaacdindtéwa cruz 1iwali waichawalina.
17Ewita manubéeyéicdanita wia, caicdanita macaita
waydaca abéeri pan yéend macdita wamanubaca
iyuwa. Caita wdasdidaca abédanamata waiwitdise
Waapichawdaca wayacdind abédanamata Cristo
yaapicha, éwita manubéeyéicaanita wia.

18 Piwawalicué  Dios ichuuliacaté Israel
itaquéndindmi baaluité. Abédanamata namanica
naiwitdisewa ndapichawdaca naydacaalité 1iindsi
macaita namanubaca iyuwa, yai pirdimi
nanuéricaté iyiwa sacrificio cduri Dios iri. 19 Camita
nuuma naaca Dios icaaluinind cawindcaali inuéyéica
pirdi iyawa sacrificio idolo iri. Camita baisi cdurica
yai idolo cuwaisairi yéendiwandca, Ind candca iwéni
meeda. Ya nacai pirdi iindmi neeméerica idolo iri,
camliirita cachdini diba iindsi liwitdand ficha. 20 Néese
nuwawacué pialiacawa nawali niara aibandi yéeyéica
idolo icaaluinind. Namaaca iindsi iyuwa sacrificio
idolo iri, quéwa camita naa Dios icaaluining,
néese naaca demonio icaaluinind. Ind camitacué
nuwawa piydaca ndapichani idécunitdacad naaca
idolo limiétacanad fiesta iricu, ipichandcué piyaca
abédanamata demonio ydapicha, ndapicha nacai
niara yeeyéica demonio icdaluinind. 2! Camitacué
Dios imaaca pliraca uva ituni Santa Cena yaali
Waiwacali yaasu copa iricuise, pliracaalicué nacai
demonio yaasu copa iricuise. Caita nacai camitacué
Dios ibataa piyaaca piydacaléwa Santa Cenaca
Waiwacali yaasu mesa iwéré, piydacaalicué
piydacaléwa nacdi demonio yaasu mesa iwéré,
aléera namanicataléca fiesta nadécandami nandaca

pirdi iyuwa sacrificio naacaténd idolo cuwaindi
yéendiwana icaaluinind.

22 {Picadcué wamani cai ipichandcué maini baawaca
Waiwacali licdca waiwitdise! jPicdcué waylundida
cachainiwandica wia Waiwacali lichawa! Candca
yéewand wamanica iri cairi baawéeri wawasi.

Lalibertady el amor cristiano

23 Abénaméeyéi nacalidaca: “Camicaali Dios
imaisania wamanica aiba wawasi, yasi caydabaca
wamanica  Cadindcaali wawasi wawaweéerica
wamanica”, cai ndimaca. Quéwa NUumacué piri,
éwita Dios Carmcaanlta 1malsan1a Wamamca aiba
wawasi, Caicdanita camita macai wawasi lyuudaa
Wia, dibandi nacai. Baisita Dios imaacaca wamanica
caide iyuwa wawawdand, camicaall bdawa yai
wawaweéerica wamanica, quéwa Camita macai

wawasi  imaaca waiwitdise idawindacawa Dios
liwitdise iyl weebaidacaténad itdacai tai iiméeri iyu,

wayuudaacaténa nacai aibandi neebdiddanapindni.
24 Picdcué wacutdcaita wasiimaiddandpind wiawawa
meedd, néese wacutdcué wayuudaacaténd aibanai
nadawinaidaca naiwitdisewa Dios liwitdise iyu ata
neebdaidacataléta itaacai tai iiméeri iyu.

25 Piydacué macdita cawindcaali iindsica
piweniéricuéca naweéndacataléca iinasi;
picdcué pisutd péemiawa nia iwéndéeyéicani
pialiacaténdcuéwa asaisi dibandi inuacaalité yai
pirdimica naacaténa idolo cuwdindi yéendiwana
icaaluinind, achumacdichacué piwawa iwali. Dios
imaacacué piydacani ind piwénlacué matuibandiri
iyuni. 26 Camitacué iwawacutd achumaca piwawa
yaacasi lwali Waiwacali yaasucaind macai wawasi
eeri iricuirica.

27 Néese dibacaall camiiri yeebdida Jesucristo
itaacai,  imaidacaalicué piydaca piydacaléwa
yaaplcha plwawacaallcue nacai plyaaca yaaplcha
Néese piydacué macdita yaacasi yeericuéca piyaa.
Picdcué nacai pisutd péemiawa nia iindsi iwali
pialiacaténdcuéwa  asdisi aibandi  inuacaalité
yai pirdimica iydwa sacrificio ndaacaténd idolo
cuwaindi yéendiwana icaaluinind, achuimacdichacué
piwawa. 28 Quéwa dibacaalicué cai yaalaaca
pia:  “Yai iindsica, nadéca nanuacani liyuwa
sacrificio naacaténa idolo cuwdindi yéendiwand
icdaluinind”, caicaalicué lima piri, néese picacué
piydani  pimanicaichacué bdawéeri irl yai
yaaleericuéca pia ipichana iwenuadaca liwitdisewa
Dios {icha, camicdind yeebdida tai iiméeri iyu
néese iyuundidaca Dios imaisaniérica wayaaca yai
iindsica. 2930 Abénaméeyéi camitdacd neebdida
tai {iméeri iyd, ind machawaacaca ndindidacawa.
Cdaluca namanica wawasi camiiricué cdalu
pimanica, camicdind ndaliawa caydaba caide iyuwacué
pialiandwa. Nayuundidaca bdawdandpind Dios
ilicdca nia yaacasi iwaliise. Quéwa cawawandtacué
piwawa cai piimaca nuli: “Dios idéca imaacaca
numanica caide iydwa nuwawdand camicaall baawa
yai nuwaweéerica numanica, ind candca yéewand
aiba imdisaniaca numanicani achumacaicha meeda
iwawa. Nudéca nuaca Dios iri cayabéeri yaacasi
iwali, Ind candca yéewana aiba itaanica baawéeri
iyd nuwali nuyaacalé iwallisewa”, caicué piwawaca
piimaca cawawandta. 31 Bdisita, quéwa péemiacué
nuli, nuénadndi. Caindcaalicué wawasi piyaaca,
Caindcaalicué wawasi nacdi pimanica, pimanicué
abéerita yai imaaquéerica daibandi iicdca Dios

cdimiétaquéeri iyd. 32 Picdcué pimani wawasi cai
dibandicaalicué iicd pimanicani ya nacaldacawa
Dios {licha, yd& namanica nabdyawandwa, macaita
cawindcaali nia, judiocaali nia, camiiyéicaali judio
nia, nia nacdi Dios yaasu wenaiwica yeebdaidéeyéica
Jesucristo itaacdi. 33 Nua nacdi, ata caindcaall
numanica, nualimdidaca nuyuudaaca macai
wenaiwica liwitdand. Camita nucuta numanicaténa
abéerita ydi islimaidéeripindca nua, néese nucutaca
numanicaténd yai iydudeeripindca manubéeyéi
wenaiwica, yéewandpind nawenuadaca naiwitdisewa
Cristo iripind iwasaacaténd nia Dios yaasu
yuuwichdacaisi icha.

11

Las mujeres en el culto

1 Piyacué nacai caide iydwa nuydand caide
iyuwa nacdi Cristo iydandté. 2 Piacué nuéndndica,
lyéeyéica Corinto 1lyacalend iricu, nadéca
nacalidacuéca nuli piindwand iwali. Cayabéeriquéi
piwawaliindcuéca ndla mamaalaacata, pimanicuéca
nacdi mamaalaacata caide iydwa nucaliddanatécué
piri taacdisi. 3 Quéwa nuwawacué pialiacawa diba
wawasi: Caide iyuwa Dios ichuuliand Cristo,
ya Cristo yeebdidaca Dios itaacdi, caita nacai
Cristo ichuuliaca macai asiandi yeebaidéeyéica
itaacai; néese caide iyawa Cristo ichuuliana macai
aslandi yeebdidéeyéica itaacdi, ya neebdidaca
itaacadi, caita nacai macai asiandi idéniéyeéica linuwa
iwawacutd nachuuliaca ndinuwa, ya iwawacutd

nacél inanai neebdidaca naacaweéeri itaacaiwa.
4 Asiali ibaliacaali Iiwitawa ideécunitdacd isutdca
yaawawa Dios {icha, icalida nacdi taacaisi Dios



1 CORINTIOS 11:5 1 1 CORINTIOS 11:13

inumalicuise, camita yaa Cristo fimiétacand. 5> Quéwa
Camicaali inandi ibalia uiwitawa idécunitaaca
usutdca Dios iicha, ucalida nacai taacaisi Dios
inUmalicuise, camita Ua uniri Iimiétacandwa,
néese caica Uade iyl'lwa inanai nauwiseechuaca
ficha fiwita ibdind macdita. 6 Camicaall inanai
ibalia uiwitawa, iwawacuta udalllaca uichawa
uiwita ibaindwa. Quéwa bdicaall udaltiaca uiwita
ibainawa macadita, iwawacuta ubaliaca uiwitawa.
7 Twawacutd asiali camita ibalia fiwitawa. Dios
idabacaté idabdanéeri asiali quéechatécawa
iyawa Dios iicdcandwa, Ind iwawacutd aslanai
yaasdidaca cachainiirica Dios liwitdise. = Quéwa
iwawacutd inanai ydasdidaca cdimiétacandca uniri.
8 Baaluitécdind Dios idabacaalité idabdanéeri asialica,
camitaté Dios iwenuada inandi ibalai ydapi asiali
iy uacawéeripind, néese Dios yeedacaté asiali
ibalai yaapi, ya iwenuadacaté ydapi inanai iyu asiali
yaacaw€etUapind. 9 Camitaté Dios imani asiali inandi
iripind. Néese Dios imanicaté inanai aslali iripina.
Ina 1wawacuta 1nana1 uebaldaca unll"l 1taaca1wa
10Dios imanicaté inandi asiali iripind, ind iwawacutd
inanai ubaliaca uiwitawa, d&ngelndi 1icacaina
Ua. 11 Quéwa wia yeebdidéeyéica Jesucristo
itdacdi, cdinindca Dios iicdca wia abédanamata:
Asiandi camita naya isiclla candcaali inandi, caita
nacai inandi camita naya isicla candcaali asiali.
12 Ewitaté Dios iwénuadacdanita asiali ibalai yaapi
idabdanéechuia inandi iyu, asiali yaacawéetuapin,
Caicdanita siucade asiandi imusuaca iica eeri inanai
licha. Quéwa Dios idabacaté macaita, wia eeri
minandica.

13 sCaindsicué piindidacawa? ¢Caydbasica inandi
usutdcaali Dios {icha camicaalicdwa ubalia uiwitawa?

14 ;Camitasica macdita waallacawa cdalacaali
aslali liwita ibadind idawindacawa, ydsi bdawaca
dibandi iicdcani? 15 Quéwa cdalacaali inandi {iwita
ibdind idawindacawa, ya caslimdica uicacani,
Ualiacdindwa Dios imadaacaca uli uiwita 1baina
uéplacaténd uiwitawa iyu. 16 Quéwa abénaméeyéi
péendcué iwawacaali itaanica chainisiiri iya iwali
yai taacdisica, camicaind nawawa namanica caide
iyiwa ndumdandcué piri, ya nualaaca nia cachainiiri
iyd namaniindpind iyuwa nulumadana. Wia
apostolca, macaita nacdi Dios yaasu wenaiwicaca
yeebaidéeyéica Jesucristo itdacai, camita wamani
cairi méetauculéeri wawasi, iyuwacué pimaniind.

Abusos en la Cena del Sefior

17 Siucade nutanaacué piri aiba wawasi iwali,
quéwacue camita nUalimd nuumaca cayabéeri piwali
Camicaindcué pimani cayadba. Macai imanubaca
piwacdidayacacaalicuéwa, ya pimanicuéca
bdawéeri piriwdaca, camitacué piyuudaayacawa.
18 Quéechacdwa nuwawacué nutandaca pirini
iydwa aibandi icaliddandcué piindwand lwali. Cai
ndimaca: Piwacaiddyacacuécawa pimanicaténd
culto, quéwa camitacué abédanama pliwitdise,
ind piweéndadacuéca pliwitdisewa pilichawdaca.
Batéwa nuindidacawa bdisicani yai ndimdandcuéca
piwali. 19 jPiwéntiadacuéca piiwitdisewa plichawdaca
cachainicdindcué piicaca piawawa pilichawdaca
piwawacdindcué dibandi naindidacawa abéericatacué
pia nidi yeebaidéeyéica Cristo itaacai bAisliri
iyu! 20 Piseriacuécawa plichawdaca, ind éwitacué
piwacdiddyacacdanitawa,  caicdanita  camitacué
pimani Santa Cena machacaniiri iyu caide iyawa

Waiwacali iwawdand. 21 Yaanaacdind yaasu eericatdi
piydacaténa piydacaléwa piapichawdaca ipichawaise
pimanicuéca Santa Cena, ya rdunamadita piyaacuéca
piydacaléwa méetaucunamata plichawdaca, yai
yaacasi pitéericuéca plapichawa.  Néese aibanai
catiulécanéeyéica yaaneeyé€icué pilamiisewa
canéeyéica irf yaacasi natéeripind, ya maapica nia,
quéwa dibandi caasuiyéi nacamaca nairacadind manui
uva ituni. 22 Piacué caasuiyéica, ¢cdndcué camita
piyaa piyaacaléwa picapéericutawa ipichawaisecuéca
plandaca? ¢(Candcué bdawa piicdca Dios yaasu
wenaiwica yeebdidéey€ica Jesucristo itaacdi?
¢Candcué pibdainiada catiulécanéeyéi wenaiwica
canéeyéica iri yaacasi natéeripind? Piydundidacuéca
nucaliddanapind piri pimanicuéca cayabéeri.
jCamiirita! jCamitacué pimani cayabéeri!

La Cena del Sefior

23 Baaluité Waiwacali yéewdidacaté nla caindcaall
iwawacutdand wamanica ydi Santa Cenaca.
Caita nacdi nuéwaidacatécué pia: Yataté catdca,
ipichawdiseté Judas itéca uwinai Waiwacali Jesus
yaatalé ndaibaacaténani, ya Waiwacali yeedaca pan
icdapi iriculéwa. 24 Néese idécandamité yaaca Dios
iri cayabéeri pan iwali, ya isubériadacani. Ya {imaca:
“Yacata nuina yai, yéetéeripindcuécawa plichawalind
ipichandcué Dios yuuwichaidacuéca pia pibdyawana
iwallisewa. Piydacuéni yai panca piwawaliiripindcué
Caindcaall nuétdcawa plichawalind”, limaca yai
Wadiwacalica. 25 Caité nacdi idécandamité naydaca
naydacaléwa, ya Jesus yeeddca copa icaapi
iriculéwa, abéechuia copa idénieéchua iricuwa uva
ituni. Ya iimaca: “Yai uva itunica, yacata nuirana

imusuéripinacawa nuichawa cruz iwali piripinacué,
ipichand Dios yuuwichaidacuéca pia pibayawana
iwallisewa.  Yai uva itunica ydaasdidacuéca piri
baisiiricani yai walisdi wawasi Dios imaniirica
wenaiwicandi ydapicha iwasaacaténd nia Dios
yaasu yUuwichaacdisi licha.  Macdi imanubaca
pliracaalicuéni, piwawalicué caindcaall nuétacawa
plichawalind”, iimacaté ydi Waiwacalica. 26 Ina
nuéndndi, piyadacdindcué yai panca, pliracainacué
nacai yai uva itunica, ind piasdidacuéca placawa
aibandi iri caindcaalité iya Waiwacali yéetdcawa
waichawalina cruz iwali. Pimanicué cai ata Waiwacali
yaanaacataléta aniwa.

Como se debe tomar la Cena del Sefior

27 Ind macdi imanubaca pimanicaalicué Santa
Cena, iwawacutacué piwawalica yai pan {imdandca
caicanide iyuwa Waiwacali iind, ya nacai uva ituni
copa iricuirica iimdandca caicanide iyawa Waiwacali
lirand. Néese abéericaali péendcué camita iyaa
yai panca caimiétaquéeri iyu, lira nacai yai uva
itunica, ya imanica ibdyawandwa Waiwacali iri,
Camicaind iica cdimiétaquéeri iyl Waiwacali iina,
flirand nacai. 28 Ind ipichawdise waydaca pan,
Wwaira nacai uva ituni copa iricuise, iwawacutd
waindidacawa wdalimdwanama wawawalicuisewa
Dios 11cap1na asaisi 1yacaa11 aiba bdawéeri wawasi

wamaniirica iwawacutéerica wacalidaca waichawa
queechacawa Dios iri ipichawdise waydaca, wairaca

nacai yai Santa Cenaca. 29 Macdi imanubaca
wayaacaali yai panca, wairacaall nacai yai uva
itunica, iwawacuta wawawalica limdandca caicanide
iyawa Waiwacali iing, lirana nacai, yéetacainatéwa
waichawalind cruz iwali. Camicaali cai waindidacawa,

néese waalimaidaca Dios yuuwichaiddanapind
wiawa. 30 Manubéeyéi péendcué nadéca namanica
cai, Ind cduldicaca nia, machawaacaca nacai
nia. Abénaméey€i nadéca néetdcawa. 31 Quéwa
waindidacaaliwa wdalimdwanama wawawallcuisewa
cayaba Dios llcapma asaisi lyacaall aiba wawasi

baawéeri wamaniirica iwawacut€erica wacalidaca
wdichawa Dios iri, néese camita iwawacutd

Waiwacali yuuw1cha1daca wia. 32 Quéwa Waiwacali
yuuwichaidacaall wia, ya imanica cai yéewaidacaténa
wia, waweénuaddandpind waiwitdisewa baawéeri
ficha, ipichand Dios yuucaca wia infierno iriculé
ndapicha aibandi €eri minandi camiiy€ica yeebaida
itaacai.

33  Ina nuénanai, macai imanubaca
piwacdidayacacaalicuéwa piydacaténa piydacaléwa
plapichawdaca, iwawacutdcué picliaca macaita
pimanubacandi yaandaca. 3% Mainicaali mdapica
abéeri péendcué, néese iwawacutd iydaca iydacaléwa
icapee néenitawa, ipichand Dios yuuwichaidacuéca
pia lwaliise yai camiindcuéca piyaaca piydacaléwa
machacaniiri iyl macdaita pimanubaca iyuwa,
ipichana Dios yuuwichaidaca wenaiwica idéniéyéica
cayaba yaacasi naydacdind nayaacaléwa cadénama
ipichawdise catuulécanéeyéi yaanaaca. Néeni,
nuanaapindcaalicué nupdachiaca pia, ya nuchuniaca
aiba wawasi, yai pisutéericuéca péemlawa nua iwali
plasu cuyaluta iricuwa.

12

Los dones espirituales
1 Piacué nuéndndica, nuwawacué nucalidaca piri
aiba wawasi pialiacaténdcuéwa iwali yai chainisica

Espiritu Santo imaaquéerica wali waalimdwanama,
waibaidacaténd Waiwacali iripinawa.

2 Pialiacuéwa caydba baaluité camitacué
peebaida Jesucristo itaacdi, ind demonionai
iméeraidacatécué pia iydwa madiwitdiséeyéi
placaténdté madécand idolo icaaluinina, niara
Cuwaindi yéendiwandca, camiiy€ica yaalima itaanica.
3 Baaluité camitacué idolo iyiudaa pia, ind siticade
nuwawacué nucalidaca pirini caindcaalicué pialima
pialiacawa asaisi wenaiwica itaanicaali Espiritu
Santo inumalicuise: Cawindcaali itaaniiyéica
bdawéeri iyu Jesus iwali, ndimacaali nacdai camitasa
Dios yai Jesusca, ydasi pialiacuéwa camita nataani
Espiritu Santo ichaini iyu. Néese dibandicaali iima:
“Yai Waiwacali Jesus, yacata Wacuerina Dios”,
caicaali ndima, yasi pialiacuéwa ndimaca cairi taacaisi
Espiritu Santo ichaini iyu.

4 Camita abédanama Espiritu Santo imaaca
waalimdwanama wachaini waibaidacaténa Waiwacali
iripinawa.  Quéwa abéerita yai Espiritu Santo
imaaquéerica wali ichainiwa, wia yeebdidéeyéica
Jesucristo itaacdi. > Camita abédanama macdita yai
waibaidacaléca Waiwacali iripind, néese wadeniaca
waalimdwanama waibaidacaléwa méetaucunamata
waichawdaca. Quéwa abéerita yai Waiwacali
ichtwulierica wdibaiddandpind iri. 6 Wadéniaca
chainisi waalimdwanama Dios imdaaquéerica wall
méetaucunamata Waichawdaca,  waibaidacaténa
Waiwacali iripindwa, quéwa abéerita yai Diosca
ichainiadéerica wia candnama, wamanicaténa
macaita yai iwawéerica wamanica. 7 Dios
idéca imaacaca macai waalimdwanama chainisi
yaasdidéerica wadenlaca Espiritu Santo, wia

yeebaidéeyéica Jesucristo itdacdi yéewandpind
wayUudaayacacawa. 8 Espiritu Santo ichainiadaca
abénaméeyéi wéend yeebaidéeyéica Jesucristo
itaacai nataanicaténd cdaaliacdiri iyu naalaacaténa
aibandi. Néese Espiritu Santo ichainiadaca
dibandi Weéend néewaidacaténawa cachainiiri
iyu nacaliddandpind Dios itdacdi cayabéeri iyu
dibandi iri. 9 Espiritu Santo ichainiadaca nacai
abénaméeyéi wéena manuicaténd nainaidaca
nawawawa Dios lwali neebdidacaténd tai iiméeri
iyu. Ichainiadaca nacdi abénaméeyéi nachuniapind
cduldiquéeyéi. 10 Espiritu Santo ichainiadaca nacai
aibandi wéend namaniindpina wawasi camiiri
wenaiwica idé imanica. Aibandi wéend nacai
Espiritu Santo ichainiadaca nia nacalidacaténd
taacdisi Dios inumalicuise. Espiritu Santo nacai
imaacaca aibandi wéend ydaaliacawa cairiindcaali
wenaiwica icalidaca lyaca taacdisi baisliri iyu Espiritu
Santo inumalicuise, ya nacai cairlindcaali icalidaca
lyaca cachiwéeri tdacdisi demonio inumalicuise.
Aibaali nacai Espiritu Santo imaaca abénaméeyéi
We€end itdanica daiba taacdisi iyu camliirica eeri
minandi itdacdi. Espiritu Santo ichainiada nacai
dibandi weéena yéewandpina nacalidaca walini
wataacai iyu caindcaall {imdand yai taacdisica
aibandiicalidéerica camiirica éeri minandiitaacaiiyu.
11 Abéerita Espiritu Santo imaaquéerica wali chainisi
waibaidacaténd Waiwacali iripindwa. Ya Espiritu
Santo iwacuaca wali chainisi waalimdwanama caide
iyuwa iwawdana.

Todos pertenecemos a un solo cuerpo
12 Péemiacué comparacidon: Waind ideniaca
iwalliséeriwa madécand: niai wacdapica, wacawa

nacai, waabali nacdi, watui nacai, wauwi nacai,
madécana daiba iwaliis€eri nacai. Quéwa éwita
waind idénlacdanita 1lwaliiséeriwa madécana,
Caicdanita abéericatani, yai waindaca. Caica limaca
yai comparacionca. Uwé, wia yeebaidéeyéica
Cristo itaacai, caica wiade iyuwa Cristo iind lyéerica
chdi €eri iricu. Caide iyuwa abéeri wenaiwica iina
idéniand lwaliiséeriwa madécand, caita nacai lyaca
madécand wéend, madécand wenaiwica liwitdana
nacdi. 13 Caica wiade iyuwa abéeri wenaiwica
iind, yacdinad Espiritu Santo abédanamata imanica
waiwitdise wdaapichawdaca, macai wia judiocaali
wia, caita nacai camiiy€ica judiocaali wia, caita
nacdi aibandi yaasu wenaiwicacaali wia, caita nacai
yeepuniiyéicaaliwa maiwacalindwaca wia. Caicawiade
iyawa abéeri wenaiwica iind. Wabautizaanawa iyu
waasdidaca abédanamata waiwitdise waapichawdaca
caide iyuwa abéeri wenaiwica iind, lyacaina abéerita
Espiritu Santo iwaluéricatéwa wawawaliculé
macaita, wia yeebaidéeyéica Jesucristo itaacai.

14 Péemiacué comparacion: Abéeri wenaiwica
iind camita idénla iwaliiséeriwa abéerita, néese
ideénlaca iwaliiséeriwa madécand. 15 Cawawanata
yaabali {ima: “Camliricata nda icdapi, Ind canéerica
iwéni nua meedd, camiiricata iind iwaliiséeri”,
cai limaca cawawanata. Quéwa éwita cai limaca,
caicdanita mamdaldacata iind iwaliis€ericani. 16 Caita
nacai yuuw1caa11 cai limaca: “Camliiricata nua itui,
ind canéerica iwéni nla meedd, camiiricata iind
iwallis€eri”, cai limaca cawawanata. Quéwa éwita cai
limaca, caicdanita mamaalaacata iina iwallis€ericani.
17 Ind ituicaali macdita yai waindcatd, ¢caindsica
waalimd wéemlaca? Caita nacai yluuwicaali macaita

yai waindcata, (caindsica waalimd wamiaca
pumeéniiri isani? 18 Quéwa Dios idéca imaacaca
macai waind iwaliiséeyéi aléndcaali iwawa imaacaca
nia. 19 Abéeri iwaliiséericaali yai waindca macditata,
ya candca waind macairita. 20 Baisita, éwita waina
idénlacdanita 1waliiséeriwa madécand, caicdanita
abéerita yai waindca.

21 Candca yéewand watui {Iimaca wacdapi
iri cai: “Camita nuwawacutd pia”; caita nacai
candca yéewana waiwita limaca waabali iri:
“Camita nuwawacutd pia”. 22 Néese yai waind
iwalliséeri waiquéerica iyuwa machawaaquéeri
ndicha candnama, yacata mainiiri wawawacutdca.
23 YA waind iwaliis€eri camiirica mdini caydbaca
licAcandwa, yata wamaniirica iri caydabéeri
Wéiyéanépiné iwali caydba, caweniiri nacai.
Ya nacai waind Ilwaliis€eri bdirica wamaacaca
aibanai iica, yata iwawacutéerica wamanica iri
cdimiétaquéeri iyd cachainiwandi, wadiyaandpind
iwali ibalepind cairipindta. 24 Quéwa waina
iwaliis€eri cayabéerica licdcanawa, camita maini
iwawacutd waaca limiétacand, Ind camita waiyaa
ibale. Caita Dios 1idéca ichuniaca waina
wamanicaténd caimiétaquéeri iyu cachainiwanai
iri yai waind Iwaliis€erica waiqueéerica iyuwa
camiliri cachaini ndicha candnama. Caita iimaca
wali yai comparacmnca waaliacaténdwa caica
wiade iyuwa Cristo 1ina 1iy€erica chdai eeri
irlcu. 2> Dios imaacaca wayaca caide iyuwa
abéeri wenaiwica iind ye€ewandpind abédanamata
waiwitdise Waapichawdaca, y€ewandpind nacai
waicdyacacawa catlulécanéeri iyu, yéewacaténa
nacai wamanica cayabéeri waliwaaca abédanamata,

wia yeebdidéeyéica Jesucristo itaacdi. 26 Abéericaall
Weéena yuuwichaacawa, ya achumaca wawawa
macdita. Caita nacdi namanicaali caimiétaquéeri
iyu abéeri wéend iri, yasi casiimaica wia macaita.
27Ind macditacué pia, caicuéca piade iyuwa Cristo
iind lyéerica chdi eeri iricu, ya piacué candnama
pialimdwanama abéeri Cristo 1ind iwaliiséerica
pia, yai Cristo iindca liy€erica chdai e€eri iricu.
28 Ind Dios iwawaca waibaidaca waapichawdaca
Waiwacali  iripindwa, wia  yeebdidéeyé€ica
Jesucristo itaacai. Quéechacdwa Waiwacali
ibanuaca abénaméeyéi wéend iydwa apOstolndi,
néepunicaténdwa aibalé nacalidacaténd Waiwacali
iindwand 1iwali, yéewandpina dibandi iwenuadaca
liwitdisewa Jesucristo iripind; abénaméeyéi wéena
yaanaaca apOstolndi yaamiricubaa, niai profetaca
icalidéeyéica taacdisi Dios inumalicuise. Néese Dios
imaacaca d&ibandi weéend yéewdidaca wenaiwica
Dios itaacai iyu, wia yeebaidéeyéica Jesucristo
itdacdi. Dios imaaca nacdi aibandi imanica yai
camliirica wenaiwica 1dé imanica; imaaca nacai
abénaméeyéi ichuniaca cduldiquéeyéi wenaiwica;
imaaca nacai abénaméeyéi iyuuddaca daibandi;
imaaca nacdi abénaméey€i wéend icllaca wenaiwica;
imaaca nacai daibandi itaanica aiba tadacdisi iyu
camiirica €eri minandi itdacdi. 29 Camita apodstol
macai wia, Wdiwacali ibanuéyéica wacalidacaténa
lindwand iwali. Camita nacdi profeta macai wia,
icalidéeyéica taacdisi Dios inumalicuise. Camita
nacai macai wéewdida wenaiwica. Camita nacai
macai wamanica yai camliirica wenaiwica idé

imanica, 30 Caita nacai camita macadi wadeénia
Dios ichaini wachuniandpind caulaiquéeyéi.

Camita nacai macai wataani aiba taacaisi iyu
camiirica €eri minandi itaacai, Camita nacai
macai waalia wacalidaca caindcaali Iimdand yai

taacdisi camiirica @eri minandi itdacdi, 31 Pisutdcué
Dios ficha manuisiwata imaacaandpindcué piri

chainisi madiniiri wamaapuaca ndicha candnama,
piytudaacaténacué wia macdita, wia yeebdidéeyéica
Jesucristo itaacai. Quéwa iyaca diba wawasi mainiiri
cayabaca cachainiwandi ndicha candnama. Siucade
nuéwdidapindcué pia iwali.

13

Elamor

1yaca aiba wawasi cayabéeri ndicha candnama
chainisi. Yacata cainindanaca waicaca aibandi
wenaiwica. Nutaanicaall diba éeri minandiitaacaiiyua
camiiricdwaca nuéwaidawa iwali, nutaanicaali nacai
angelndiitaacdiiyu, quéwa camicaali cdinind nuicaca
wenaiwica, ya canéericaiwéni meedd nutaacdi caide
iyuwa baawéeri sanasi nanuadaidacaali lata nacairi,
quirdpieli nacdi. 2 Ewita nucalidacaall taacdisi Dios
inumalicuise, éwita nacai nualiacaali macdai wawasi
iwali Dios ibeericaté dibandi {licha; éwita nacai
Nuémiacaall caindcaali {imdanda macai liwitdana
Dios ydaliacdica; éwita nacai manuicaali nuinaidaca
nuwawawa Dios iwali tai liméeri iyd nueddcaténa
manuiri duli yaalu fichawa dibacatalépind, caicdanita
canéerica iweéni nula meedd, camicaall cdinina
nuicaca wenaiwica. 3 Ewita nuwacuacaali
macdita nUasuwa catUulécanéeyéi iri, éwita nacai
Nnumaacacaali neemaca nua Dios iwaliise camicdina
numéydawa nuebaidaca itdacai, caicaanita canéerica
iweni nua meedd, camicaall cdinind nuicaca
wenaiwica.

4 Cawindcaali cdaininéerica iicdca wenaiwica,
yacata ydaliméerica lidenlaca yuuwichaanawa
matuibandiri 1yu aibandi imanicaali iri baawéeri,
camiiricata nacai calia rdunamadita dibanai yaapicha.
licaca aibanai ipualé iytiudaanapind nia. Camiiricata
nacai baawa iicaca fichawa aibandi naasu caweniiri
iwallise. Camliricata nacai canumasée, camicdina
cachaini iicAca ydawawa. 5> Cawindcaali cdininéerica
iicdca wenaiwica, camiiricata cdimacdi iicdca
ydawawa, camiirica nacai imani aibanai iri baawéeri;
camiirica nacdi ichuulia dibandi cachainiiri iyu
namaniindpind abéerita caide iyuwa iwawdand
namanica. Ewita aibanai yaalimaidacdanita iicawani,
cdicdanita camita calllani, camita nacai iwawali
mamaaldacata yai bdaweéerica dibanai imaniirica
iri, néese lmaacaca iwawawa Iicha. 6 Camita
caslimai iicAca wenaiwica namanica nabayawanawa
nauwichaidacaténa aibandi, néese caslimaica
iwawa licdca wenaiwicandi lyaca machacaniiri
iyd. 7 Cawindcaali cdininéerica iicdca dibandi
wenaiwica, camiiricata ichdawaa naindwana
iwali raunamadita namanicaali baawéeri, néese
imaacaca iwawawa nabdyawand ficha; iicd nacai
macdita wenaiwica iydwa cayabéey€ipind liwitdise;
ituiyda nacdi nawenuUaddandpina naiwitdisewa
namanicaténd cayabéeri; ya lidenlaca macdita
cairipinata matuibandiri iyu, éwita caulendcdanita
lichani.

8 Dios iwawaca cainindca waicdca dibandi
cairipindta chai é€eri iricu, dibaalipind nacai
idécandami €eri imdaalaacawa. Y4 Aaibaalipina
camliripindta iwawacutda wenaiwica nacalidaca
taacdisi Dios inumalicuise. = Camliripindta nacai
nataanica aiba taacdisi iyu camiirica €eri minandi

itdacai. Camiiripinata nacdi iwawacutd néewdidaca
wenaiwica Dios ydaliacdi iwali. 9 Aibaalipind
Dios imaacapind nachabacawa waicha macaita
yai wawasica, yacdind éwita Dios imaacacdanita
waaliacawa Siucade, caicdanita waalia yéenata
meeda. Dios imaacaca abénaméeyéi weéend
nacalidaca taacdisi inumalicuise, quéwa ndalima
nacalidaca yéenata meedd nacdi. 19 Quéwa Cristo
yaandapindcaali cachainiiri {iwitdise yaapichawa,
icamald iricu nacdiwa icUacaténd macaita, yasi
waaliacawa macdita, ya nacdi imdalaapindcawa yai
camiindca waaliawa caydaba siucade.

11 Péemiacué comparacidn: Sumaicaalité nua,
yaté nutdanica sumai Iiwitdise iyu, caité nacai
nuindidacawa iyuwa sumai, quéwa idécandamité
béerica nua, yaté numaacaca nuichawéi sumaindca
nuiwitdise. 12 Caita nacai wia, wia yeebdidéeyéica
Jesucristo itdacdi chdi €eri iricu. Siucade camita
waaliawa Dios iwali caydba, quéwa aiba eéeriwa,
yasi waallacawa cayaba. Siucade wdalia wéemiaca
yéendata meedd caindcaali iimdand yai Dios
yaaliacdica, caide Iiyuwa waicdcaall wiawawa
samanéechua inani chapuaca iriculé, quéwa daiba
eeriwa waicapina Dios inani amaldwaca. Siucade
waallacawa yéendta meedd Dios iwali, quéwa
aiba eeriwa wapichalépindcdwa, yasi waaliacawa
amalawaca Dios liwitdise iwali caide iyuwa Dios
yaaliandwa waiwitdise iwali.

13 Caide iyuwa nuumdand, macdita yai chainisi
Dios imaaquéerica wali waibaidacaténd iripina,
aiba éeriwa Dios imaacapind nachabacawa waicha.
Quéwa camiiyéipindta nachabawa waicha niai

maisiba wawasica: yai weebaiddandca Jesucristo,
ya nacai waalianacawa idéca iwasaaca wia Dios
yaasu yuuwichaacaisi licha, ya nacai cdinindanaca
waicdca aibanai, Niai madisiba wawasica candcatdita
nachabawa waicha, quéwa cachainica ndicha
candnama ydi cainindandca waicaca aibanai.

14

Elhablar en lenguas

1 Pialimdidacué manuisiwata cdinindandpina
piicaca aibandi. Néese pituiyaacué nacai Dios
imaacdandpinacué piri chainisi pilibaidacaténa
Waiwacali  iripina. Cayaba cachainiwanai
pituiyaacaalicué Dios imaacdandpind piri chainisi
picaliddandpindcué taacaisi Dios inumalicuise
pimanubacandi itaacdi iyuwa, piyuudaacaténacué
nia. 2 Cai nlumacuéca piri yacdind dibacaall itaani
aiba tdacaisi iyl camliirica €eri minanai itaacai,
Camita lyududaa nia yaasu taacdisi lyuwa, néese
itaanicaita Dios yadapicha, candcdind dibandi yaaliana
yéemilacani Ccdindcaall limdand, éwita néemiacdanita
isana. Espiritu Santo ichainiadacani icalidacaténa
cairi tdacdisi ibdacanéeri wawasi iwali camiirica
eeri minandi itaacdi iyu, quewa itaanica taacaisi
Camliirica ydalia caindcaall iimdand. Ind yai taacdisi
camita iyuudaa dibandi. 3 Quéwa cawindcaall
icalidéerica taacdisi Dios inumalicuise pitaacai
iyucueé, yata iyuudaacué pia yéewdidacdindcué
pia pidawinaidacaténd piiwitdisewa Dios liwitdise
iyu cachainiindpinacué pliwitdise Dios iwali. Yai
icalidéericuéca piri tadacdisi Dios inumalicuise
pitaacai iyu, yata imichaidacuéca piiwitdise,
ichainiadacué nacai piwawa peebdidacaténacué

Dios tai {iméeri iyu. 4 Cawindcaali itaaniirica Dios
yaapicha diba taacdisi iyl camliirica €eri minanai
itaacdi, yata ichainiadéerica {iwitaisewa Dios iwali.
Quéwa cawindcaali icalidéericuéca piri taacaisi
Dios inumalicuise pitaacdi iyu, ydta iyuudaacué
pia pidawinaidacaténd piiwitdisewa Dios liwitdise
iyu cachainicaténdcué piiwitdise Dios iwali, piacué
yeebaidéeyéica Jesucristo itaacai.

> Macdita péendcué idéniacaali chainisi
itaanicaténd diba taacaisi iyu camiirica €eri minanai
itaacdi, ya cayabaca caslimdicdind nuicdca yai
pimaniindcuéca cai. Quéwa caydba cachainiwanai
nuwawa picalidacaalicué taacaisi Dios inumalicuise
péendndi itaacai iyuwa. Cayaba cachainiwanai
yai picaliddandcuéca taacdisi Dios inumalicuise
péendndi itaacdi iyuwa, licha yai pitaaniindcuéca
aiba taacdisi iyu, camicaalicdwa nacai picalidacué
nali caindacaall iimdand yai taacdisi picalidéericuéca.
Iwawacutacué picalidaca nalini nataacai iyu,
piyuudaacaténdcué nadawinaidaca naiwitdisewa
Dios iliwitaise iyu, cachdinicaténa ndiwitaise Dios
iwali. 6 Ind nuéndndi nupdchiacaalicué pia, ya
nutaanicaalicué piri &iba tadacdisi iyu camdiirica
eeri Minandi itaacai, ya camitacué pialia péemilaca
caindcaali Ilimdand nuasu tdacdisi.  Numanicaali
cai, nNéese NUasu taacdisi camita IyUudaacué
pla. Ina canéerica iweni meeda plrlcuem, ya1
Nnuasu tdacaisica. Quéwa nucalidacaalicué pirini
machacaniiri iyu pitaacai iyu, yai tadacaisi Dios
imaaquéerica nualiaca iwali, nucalidacaalicué nacai
piri pitaacdi iyuni caindcaali {imdand yai bAisliri
taacdisica, nucalidacaalicué nacai piri taacaisi Dios
inumalicuise pitaacdi iyd, nuéwaidacaalicué pia

nacai Dios iwali, yasi nuasu taacaisi iyuudaacuéca
pia, yéewandpindcué peebdidaca Dios itaacdi tai
liméeri iyu.

7 Péemiacué comparacion: Napuliacaali flauta
iwa nacairi namanicaténd musica, nandacaali arpa
nacai, camicaali namani musica machacaniiri iyu,
Néese dibandi camita ndalia néemiaca cawindcaali
musica fiwitdanaquéi cai namanica. 8 Néeni,
nucalidacué piri diba comparacion Uwicai
iwali: Aibacaali ipulia trompeta imaidacaténa
Uwindi, camicaall ipulia amaldwaca, néese camita
ndallawa iwawacutdand nachunlaca nacaapisaiwa
namanicaténd Uwicdi. 9 Caitacué nacdi pia:
Camicaalicué pitaani pitaacai iyuwa péewdidacaténa
wenaiwica amaléeri taacdisi iyd ndaliérica néemiaca
caindcaall limdand, néese camitacué naalia néemiaca
plasu tdacdisi. jYai taacaisi picalidéericuéca nali
camita iyGudaapind nial 10 Baisiiri iyucata iyaca
madécand liwitdand €eri mMminandi itdacdi chai
eeri iricu.  Nia nacdi itaaniiy€ica cai ndaliaca
néemiacani, nataacdicdindni. 11 Quéwa camicaali
nualia nuémiaca caindcaali taacdisi limaana aiba
wenaiwica icalidéerica nuli, yasi nuindidacawa
iwali diba cdali néeséericani nuasu cdali {icha.
Caita nacai iindidacawa nuwali camicdind nualia
Nuémiaca caindcaall itdacai {imdana. 12 Caita
nacai pitaanicaalicué daiba tdacdisi iyu, camiirica
eeri Minandi itaacdi, yasi dibandi camita ndalima
néemilaca Caindcaali plasu tadacdisi limdanda, ya
Camitacué piydudaa nia. Inad piwawacainacué
Dios imaacaca piri chainisi piibaidacaténacué
iripiné cachainiiri iy1’1 ya p1tu1yaacue Dios
imaacdandpinacué piri chainisi yéewacaténacué
piyludaaca wenaiwica manuisiwata yeebdidéeyé€ica

Jesucristo itdacdi nadawinaidacaténa naiwitaisewa
Dios iwali, neebaidacaténd itaacai tai iiméeri iyu.

13 In4 cawindcaall wenaiwica Dios imaaquéerica
irf chainisi itaanicaténd diba taacaisi iyd camliirica
eeri Mminandi itdacdi, iwawacutd isutaca Dios
licha imaacdandpind iri chainisi icalidacaténdni
dibandi iri nataacai iyuwa caindcaali limdand yai
tdacdisica. 14 Caita nacdi nua: Espiritu Santo
imaacacaall nusutdca Dios licha aiba taacaisi iyu
Camlirica €eri minandi itaacdi, ya nusutdca Dios
licha manuisiwata, quéwa camita nualiawa caindcaali
Nuasu taacdisi iimdand. Nutaanicaall cai, ya camita
nudé nuyuudaaca wenaiwica Nuasu taacaisi iyuwa.
15 Ind nucalida piri caindcaali numaniindpindca:
Nusutdpina Dios licha diba taacdisi iyu camiirica €eri
minandi itdacai, nucdntaa nacai Dios iri taacaisi iyu
camiirica €eri minandi itaacai. Quéwa nusutdpina
Dios iicha nacdi wenaiwica itaacdi iyd, nucantaa
nacdi Dios iri wenaiwica itdacdi iyu. 16 Caita
numanica yacdind, waacaall cayabéeri Dios iri
manuisiwata diba taacdisi iyu camiirica eéeri minandi
itdacdi, néese nidi aibandi yéemieyéica wasana
Camicaali naaliawa néemiacani yai taacdisica, ya
Camita ydalimd abédanama ndiwitdise waapicha
iydwa waand Dios iri cayabéeri, camicdind ndalia
néemiacani, Caindcaali Iimdanad yai wasutéerica.
17 Cawawandta waaca cayabéeri Dios iri caydbéeri
iyd, quéwa aibandi wenaiwica liwitdise camita idé
idawindacawa Dios Iliwitdise iyu, neebdaidacaténd
itdacdi tai liméeri iyfl Camicdind ndaalia néemiaca
caindcaali waasu taacdisi limdand. 18 Nluaca Dios iri
cayabéeri nutaanicaina Dios yaapicha cachainiwanai
plichacué cananama aiba taacaisi iyu camiirica €eri

minandi itdacdi, idécunitdacd nuyaca nulindamitawa
méetaucuta adibandi licha nusutacaténa nuawawa
Dios ficha. 19 Quéwa culto iricu, nuyacaali dibanai
yeewi yeebaidéey€ica Jesucristo itaacai, yasi cayaba
cachainiwandi nuumacaall cinco namanubaca
palabra nataacai iyu ndaliérica néemiaca caindcaall
limdand nuéwdidacaténd nia ficha yai nlumdaandca
diez mil namanubaca palabra aiba taacdisi iyu
camiirica ndalia néemiaca caindcaali limaana.

20 Piacué nuéndndica, picdcué piindidawa caide
Iydwa sumai {indiddandwa camiiyéi yaaliawa caydaba.
Piyacué caide iyuwa Sumandi camiiy€ica yaaliawa
madécana bdawéeri iwali. Quéwa plindidacuéwa
cdaliacdiri iyu caide iyuwa béeyéi, pialiacaténacué
péemiaca yai nluméericuéca piri iwali ydi taacaisi
camliirica €eri minandi itaacdica. 21 Baaluité profeta
itandaca taacaisi Dios inumalicuise, Dios iimacate:
“Nutaanipind israelitanai yaapicha quéwa aiba
cali néeséeyéi itaacdi iyd. Nubanlapind camiiyéi
israelitandi nacalidacaténd taacdisi nunumalicuise
israelitandi iri, quéwa éwita numanicdanita cai,
Caicdanita nidi israelitaca camita neebaidapina
nutaacdiwa”, Iimaca Wacuérind Dios. 22 Ina
wataanicaall daiba taacdisi iyu, camliirica eeri
minandi itdacdi, ya camita waasdida Dios ichaini
wenaiwicandi iri yeebaidéeyéica Jesucristo itaacai,
néese waasdidaca Dios ichaini dibandi iri camiiyéica
yeebdida Jesucristo iwali. Quéwa wacalidacaali
taacdisi Dios inumalicuise wataacdi iyuwa, ya
camita waasaida Dios ichaini dibandi iri camiiyéica
yeebdida Jesucristo itaacai, néese waasaidaca Dios
ichaini wenaiwicandi iri yeebaidéeyéica Jesucristo
itdacdi. 23 Néese culto iricu, piacué yeebdidéeyéica

Jesucristo itdacdi, macaicaalicué pitaanica daiba
taacdisi iyd camliirica €eri minanai itaacdi iyu, ya
cawawanata aiba wenaiwica iwallacawa camliirica
yaaliawa lwali yai pimaniindcuéca, diba nacai camiiri
yeebdida Jesucristo itdacdi. Yasi néemiacuéca
pisana, yd naindidacawa maiwitdiséeyéicuéca pia
macdita. 24 Quéwa macaicaalicué picalida taacaisi
Dios imaaquéerica piri pitaacai iyuwa, ya nacai
dibacaall wenaiwica iwaluawa camiirica yaaliawa
iwali yai pimaniindcuéca, diba nacdi camdiirica
yeebaida Jesucristo itaacai, yasi nawawalica nadéca
namanica nabdyawandwa, ndallacdind néemiaca
macdita yai picalidéericuéca, nataacdi iyucaindani.
25 Ind néemiacdindni, yd ndaliacawa Dios iicdca
ndiwitdise, iydwa naindiddandwa nawawalicuisewa
ibaacanéeri iyu daibandi ficha. Ydasi nabaluacawa
naulul ipuata iydwa naacaténd Dios icaaluinina,
naacaténa nacai iri cayabéeri. Ya nacalidapinacué
piindwand 1wali nacai Dios lydanacué piapicha
baisiiri iyu.

Haganlo todo decentementey con orden

26 Uwé, piacué nuéndndica, macdi imanubaca
pimanicaalicué culto, abénaméeyéi péendcué
icantaapina salmos naacaténd Dios iri caydabéeri,
abénaméeyéi péendcué nacai yéewaida wenaiwica
Dios itaacai iyu, aibandi péendcué nacai icalidaca
taacdisi Dios imaaquéerica ndaaliacawa, daibanai
péendcué itdanica daiba taacdisi iyd, camliirica
eeri Mminandi itdacdi, daibandi péendcué nacai
icalidaca caindcaall limdand yai taacdisica. Quéwa,
piicacué piichawa cayaba yéewandpind macaita yai
pimaniiricuéca culto iricu iyuudaaca wenaiwica

nadawinaidacaténd naiwitdisewa Dios liwitdise
iyd neebdiddandpind Dios tai lime€eri iyu, niai
yeebdidéeyéica Jesucristo itaacdi. 27 Nataanicaall
culto iricu aiba taacdisi 1lyu camliirica €eri minandi
itaacdi, pimaacacué puchaiba itaanica, aibacaali
lya, néese pimaacacué maisiba wenaiwica itaanica
abéerinamata. Iwawacutd nacai aiba lyaca néré
piapichacué icalidacaténdcué piri caindcaall {imdana,
yai taacdisi nacalidéerica. 28 Quéwa candcaall
aiba icalidéeripindcué pitaacdi iyuni, caindcaall
limdand yai taacdisi dibandi iwawéerica icalidaca,
iwawacutd masanaca nia culto iricu, ipichand
nataanica diba taacdisi iyd. Iwawacutd nataanica
Dios yaapicha nayacaali nalindamitawa méetaucuta
dibandi ficha. 29 Caita nacdi nayacaalli abénaméeyéi
péendcué icalidéeyéica taacdisi Dios inumalicuise,
pimaacacué puchaibata itdanica, daibacaali lya,
néese pimaacacué maisiba wenaiwica itaanica
abéerinamata. Iwawacutd dibandi yéemiacani yai
nacalidéerica, naindidacaténawa caaliacairi iya iwali,
y€ewandpind ndaliacawa asdisi bdisicaali nataanica
Dios inUmalicuise. 30 Quéwa Dios imaacacaali
taacdisi diba wenaiwica iri ydawinéericawa néré, yasi
yéi idabaanéeri wenaiwicacaiwawacutd ydawinacawa
imaacacaténd aiba icalidaca nacdi nalini. 31 Caita
piacué macaita icalidéeyéica taacaisi Dios
inumalicuise, pialimacué picalidacani abéerinamata
y€ewandpind macdita néemiaca caindcaall taacdisi
Dios imaaquéerica pialiacawa, nachainiadacaténd
nawawawa. 32 Cawindcaali icdlidaca taacaisi

Dios inumalicuise ndalimd masanaca namanica
niawawa lyacaali diba iwaweéerica icalidaca taacdisi

Dios imaaquéerica iri. 33 Caita iwawacutdcué

pimanica culto camicdind Dios ibatda macaita
nacalidaca taacdisi macdita namanubaca iyuwa,

Néese imdaaca natdanica abéerinamata.  Camita
iwawa wamanica culto canéerica iweni iyudwa

maiwitdiséey€i. = Iwawacutdcué pimanica nacai
caide iyuwa macdita Dios yaasu wenaiwica
imaniind, niara dibandi yeebdidéeyéica Jesucristo
itdacdi, iwacdiddyaquéey€icawa yacalé imanubaca.
34 Ind iwawacutd masanaca inandi culto iricu.
Canaca yéewana inandi itaanica culto iricu.
Néese iwawacutd naaca naacawéeri {imiétacandwa,
neebaida nacdi itdacai, caide iyuwa Dios itaacai
iimdana profeta Moisés itaneericaté. 35 Néeni,
inandi nawawacaali ndaliacawa wawasi 1wali,
iwawacutd nasutdca néemiawa naacaw€eriwa
nacapée neéenitawa, bdawacdind inandi itaanica
culto iricu.

36 Piwawalicué Dios itaacdi camiirica piapicha
idabatéwa. Camitacué nacdi pia abéta yeebaidani.
Ind iwawacutdcué peebdidaca caide iyudwa
Dios itaacdi limdand. 37 Bdisicaalicué pialima
picalidaca Dios itaacdi wenaiwicandi iri, caita nacai
baisicaalicué Espiritu Santo imaacacaté piri chainisi
cdaliacdicaténdcué pia, yasi pialiacuéwa Waiwacali
ichuuliacaté nutandandpinacué piri yai taacaisica.
Ind iwawacutdcué peebdidacani. 38 Quéwa nayacaali
abénaméeyéi camiiy€ica iicd nuasu taacaisi iyuwa
Waiwacali itaacdi, picacué péemia nali, camicdina
nataani bdisliri iya Dios inumalicuise.

39 Ina nuénanai, pituiyaacué Dios
imaacdandpinacué piri chainisi picalidacaténa
taacdisi inumalicuise. Picdcué pimadisania aibanai
itaanica diba taacaisi iya camliirica €eri minanai

itaacai. 40 Quéwa iwawacutdcué pimanica macaita
machacaniiri iyu culto iricu, pimaacacué wenaiwica
icalidaca taacdisi abéerinamata, diba itdani diba
yaamlise.

15

Laresurreccion de Cristo

1 Silucade piacué nuéndndica, nuwawacué
nucalidacuéca  piri  aniwa  piwawalicaténdni
yai tdacaisica nucalidéericatécué piri, yai
taacdisi liméerica Cristo iwasaacuéca pla Dios
yaasu YyuUuwichaacdisi ficha. Ydacata taacdisi
peebdidéericatécué, siuca nacdide peebaidacuéca
Plyacani tai liméeriiyu. 2 Yasi Cristo iwasadacué piawa
Dios yaasu yuuwichaacdisi licha peebaidacaalicué
mamaaldacata yai taacdisi nucalidéericatécué piri,
baisicaalicué peebaidacaté Cristo itaacai.

3 Quéechaté nucalidacuéca piri yai taacdisi
cachainiiri ndicha candnama caide iyuwaté
Cristo yéewdiddand nua. Nucalidacatécué piri
Cristo yéetacatéwa wadichawalind ipichana Dios
yuuwichaidaca wia wabdyawana iwaliisewa caide
iyuwa Dios itaacai iimdand profetandi itanéericaté.
4 Nucalidacatécué piri nacai nabaliacaté Cristo
caliculii iriculé, quéwa imichaacatéwa yéetdcaisi
licha maisiba eeri iricu caide iyuwaté Iimdana
nacai Dios itdacdi profetandai itaneéericaté.
5 Nucalidacatécué piri nacdi Cristo imaacacaté
yaawawa Pedro iicdcani, néese imaacacaté
ydawawa naicdcani, nidi doce namanubaca
apostolca, Cristo ibanuéyéicaté nacalidacaténa
itaacai. 6 Néeseté Cristo imaacaca ydawawa
naicdcani, aibandi quinientos ichabaniiséeyéica

yeebaidéeyéica itdacdi. Ya batéwa macaita néend
lyaca siUcade nutandacaalicdwa ydai cuyalutaca,
quéwa abénaméeyéi néend nadéca néetdcawa.
7 Neéeseté Cristo imaacaca ydawawa iméeréeri
licacani, yai Santiagoca, néeseté macaita apOstolnai
naicacaté Cristo nacai.

8 Néeseté idécandami imaacaca ydawawa macai
dibandi licdcani, yaté datata imaacaca nacai
yaawawa nuicacani. Ind nuicdca nlawawa cairide
iyawa sumai camliiricdwa imusUawa yaasu eeri
iricuwa, madinicdindté ndamiiseca Waiwacali
imaidaca nuda ibanuacaténa nua iyuwa apoOstol.
9 Nuacata camiiri cachdini ndicha candnama niai
apostolca, Waiwacali ibanueyéica nacalidacaténa
iindwand. Canacaté yéewand nuumaca nuwaliwa
apostolca nua nupiaddidacdindté Dios yaasu
wenaiwica, nuuwichaidacaténaté nia, niai
yeebdidéeyéicaté Jesucristo itaacdi. 10 Quéwa
Dios idéca imanica nuli cayabéeri maweniiri iyu
imaiddandpindté nua yeewandpinaté apOstolca
nua, éwita nuuwichaidacdanitaté yaasu wenaiwica
manuisiwata. YA camita cand iweéni yai imaidaandca
nua, nuibaidacdind iripind cachainiwandi macai
aibandi apostol licha. Quéwa camita cai numanica
nuchaini iyuwa, néese Dios yai imaniirica nuli
cayabéeri maweniiri iyd, ydcata iydudeerica nua.
11 Quéwa éwita waibaidacdanita Dios iripind, nidi
aibandi apoOstol, nua nacdi, caicdanita lyaca aiba
wawasi cachainiiri waicha candnama, ydcata
yai taacaisi wacalidéericuéca piri, yai taacdisi
peebaidéericatécué nacai.

Laresurreccion de los muertos

12 Wadéca  wacalidacuéca  piri  Cristo
imichaacatéwa yéetdcaisi licha, quéwa abénaméeyéi
péendcué ndimaca camitasa wenaiwicandi imichaawa
yeéetdcdisi licha. Baaweéeriquéi nacaliddanaca cairi
cachiwéeri taacdisi. 13 Camicaalipind y€etéeyéimiwa
idé imichaacawa yéetacdisi lichatd, néese iwawacuta
nacai waimaca camitaté baisi Cristo imichaacawata.
14 Néese, camicaalité bdisi Cristo imichaawatd, ya
canéerica iwenitdni yai taacaisica wacalidéerica. Ya
nacai canéerica iwéni meedani yai peebaiddandca
Jesucristo itaacditd. 15 Quéwa lyaca diba wawasi
bdawéeri yawandi: Camicaalipind yéetéeyéimiwa
idé imichaacawa yéetdcdisi lichatd, néese ata
wia apoOstolca wadéca wacalidaca wachiwawa
Dios 1iwalitd, wacalidacaind Dios imichaidacaté
Cristo yéetdcaisi licha. Quéwa camicaalipind Dios
imichaida yéetéey€imiwatd, néese iwawacutd
wacalidaca camitaté Dios imichaida Cristota.

Yacdind camicaalipina  yéetéey€imiwa 1dé
imichaacawatd, néese camitaté baisi nacai Cristo
imichaawatd. 17 Camicaali Cristo imichaacatéwa
yéetdcdisi lichatd, néese iwawacutd canéerica
iwéni meedatani yai peebaiddandcuéca Cristo
itaacdi, ya pilyacuéca mamadalaacata pibayawana
yaapichawata. 18 Camicaalipind yéetéeyéimiwa
idé imichaacawa yéetdcaisi lichatd, néese aibanai
yeebdidéeyéimicaté Cristo itaacdi ipichawdiseté
néetdcawa nadéca nducacawa Dios lichatd. 19 Wadéca
wawenuadaca wadiwitdisewa Iicha macaita yai
€eri iricuirica, weebaiddandpina Cristo itaacdi
wacuandpind cayabeeri e€erica yaaneéeripindca,
waaliacdindwa wamichaanapindwa yéetdcaisi licha.
Ina camicaalipind yéetéeyéimiwa idé imichaacawa

yéetdcaisi lichatd, yd wadéca weebdaidaca cachiwéeri
taacdisitd, iwawacutd nacai daibandi iicaca wia
caiyéide iyuwa yuuwichéeyéiwa catuulécanéeri iyu
cachaini dibandi {icha cananama.

20 ;Quéwa Cristo idécaimichaacawa yéetdcdisiiicha
baisliri iyu! Yacata yai idabdanéericaté imichaacawa
yéetdcaisi licha camliiripina quirinama yéetdcawa
aniwa. Caita nacdi yacata Cristo idabdanéerica
wamanubacandi yé€endca, wia manubéeyéica
imicheéeyéipindcawa yéetdcdisi licha caide iyuwa
banacalé imusuacaaliwa cali iricuise wenaiwica
yeeddcaténd lyacand manuba. 21 Baaluité waawirimi
Adan, yai idabaanéericaté wenaiwica, imanicaté
ibdyawanawa, Inaté yéetdcdisi iwaluacatéwa iriculé
eeriquéi. Néese Cristo imanicaté cayabéeri caide
iyawa Dios iwawdanad, ina yéewa idéca iwaluacawa
aléi eeri iriculé yai wamichaandpindcawa yéetacaisi
ficha. 22 Macdita wia Adan itaquéndindmi
Weéetdpindcawa wadeénlacdind waawirimi Addan
liwitdise cabdyawanéeriwa. Caide iyuwa macaita
wia wadeéniana abéeri waawirimi, yai Addnca,
caita nacai wia lyéeyéica abédanamata Cristo
yaapicha ~wamichaapindcawa yéetacaisi licha
wadeniacaind wacduca walisaiwa camiiri imaalaawa.
23 Quéwa Dios idéca {indidacawa imaacdandpina
wamichaacawa yéetdcaisi licha Cristo ydamiise:
Quéechatécawa Cristo imichaacatéwa caide iyuwa
idabdanéeri needdca lyacandsica nabanacale
lichawa. Néese Cristo yaandapind aniwa,
yasi macaita wamichaapindcawa, wia yaasu
wenaiwicaca. 24 Néese e€eri imdalaacaalipindwa,
yasi Cristo imaalaida nachaini, macai éeri minanai
icuerinanadica, demonio iiwacandnai nacai. Néese

idécandami Cristo imanica macaita caide iyuwa
Dios ichuiuliandni, yasi Cristo yéepuadapina macaita
Yaaniri Dios iriwa aniwa, Dios icuacaténd macaita.
25 I[wawacutdcdind Cristo icuaca macdita silicdisede
idécunitaaca DIOS imaweniadaca macaita Cristo
yuuw1dena1 6 Yai wauwide namadalaiddandca

candnama, Yydcata yai yéetdcaisica; ya Dios
imaweniadéeripind, imdalaidapind nacai yéetacaisi,
iwasaapindcaali wia yéetdcdisi licha. 27 Dios
idéca imaacaca Cristo icuaca macaita, ind yéewa
waaliaca lyaca abéerita camiirica Cristo ichuulia, yai
Yaaniricawa ydi Diosca. 28 Aibaalipind idécandami
Dios imaweéniadaca macdita Cristo yuuwidendi,
néese Cristo, yai Dios lirica, imdaacapind ydawawa
Dios iri, imanicaténd cairipinata caide iyuwa
Dios ichuuliand, yai imaaquéericaté Cristo icuaca
macdita. Yasi Dios iclua macaita cairipindta, macaita
yai lyéerica.

29 Néese abénaméeyéi péendcué nadéca
neebdidaca Jesucristo itdacdi, nawawacdina
nadeniaca nacducawa camiiri imdalaawa aiba eeriwa
néendndimi yaapichawa, niara yéetéey€imicawa
yeebdidéeyéicaté Jesucristo itaacai. Ya nadéca
nabautizdcawa  ndasdidacaténd  naydandpind
aniwa Néendndimi yaapichawa aiba éeriwa. Quéwa
Camicaalipind yéetéeyéimiwa 1idé imichaacawa
yeetacaisi lichatd, néese canéerica iwéni meedatani,
yai wenadiwicandi ibautizdandcawa nawalind.
30 Néeni camicaalipind  yéetéeyéimiwa idé
imichaacawa yéetdcaisi lichatd, néese canéerica
iwenitani Weepunicaaliwa wacalidacaténd
Jesucristo iindwand iwali aibalé nawawacataléca
nanlaca wia macai eeri imanubaca. 31 Baisita

nuénandi, daibandi iwawaca indaca nua macai
eeri imanubaca; caita nacai baisita maini
casiimdica nuicacuéca pia peebdidacdindcué
Waiwacali Jesucristo itaacdi. 32 Chda nacai Efeso
lyacalend iricu nawawacaté nanuaca nua, niai
dibandi camiiyéica yeebdida, caluéyéi cuweesi
nacaiyéi liwitdise, 1waweey€icaté 1imadaidaca
nuéwi. Quéwa camicaalipind yéetéeyéimiwa idé
imichaacawa yéetdcaisi lichatd, ya canéerica iwéni
meeddatani yai nuuwichaandcawa Waiwacali iripina.
Piicacué plichawa cawindcaali camiiyéica yeebaida
yéetéey€imiwa imichaandpindawa, naimacdina cairi
cachiwéeri taacaisi: “Waacué waydaca wayaacaléwa
cadénama, Wwaira nacdi manui, tawichacdina
Weéetdpindcawa, Néese candca wia, candca nacai
yuuwichdidéeripind wiawa wabdayawand iwaliise”,
ndimaca.

33 Picadcué pimaaca nachiwdidaca pia, néese
placuéwa ndicha, cdide iyuwa aiba taacdisi limdana
cdaliacdiri iyu: “Wamaacacaali baawéeyéi iiwitdise
yaacaw€eridaca wia, yasi namadalaidaca wadicha
waiwitdise caydbéeri”, {imaca. 3% Piweénuadacué
pliwitdisewa bdaaweéeri {licha piindidacaténacuéwa
caiwitdiséeri iyd caide Iyuwacué iwawacutdand
plyaca machacaniiri iyu; ya picdcué pimani
quirinama pibdyawanawa.  Cai nudumacué piri
baicaténacué pia, nualiacadinawa abénaméeyéicué
peewi camitaacdwa naalia Dios iwali baisiiri iyu.

Como resucitardn los muertos

35 Abénaméeyéi péendcué camita neebdida
yéetéey€imiwa imichdandpindwa yéetdcaisi licha,
ind namanica naquiniwa iwali, ya ndimaca: “Camita
ndalimd nacducaacawa, niai yéetéeyéimicawa.

¢Cairiinasica chéecaisi liwitdana lyu namusuapmawa

Cal1cu111 iricuise?” ~ cai ndimaca naicaanica,
36 iNataanicdita maiwitdiséeri iy meedd! Péemiacué

comparacion: Wabanacaali banacalé 1imi cali
iriculé, néese banacalé {imi iwawacutd 1lyaca
cairide iyuwa yéetéerimiwa yéewandpind lyaca yai
banacaléca. 37 Yai iimi wabdanéerica, camdiirita
limi yai imusuéricawa cdli iricuise. Wabanacaita
banacalé {limi, cawawanata trigo ituina iimi, camicaali
diba banacalé {imi nacdi. 38 Yai ibaquéericawa
Dios yaa iicacandwa caide iyuwa Dios iwawaana.
Macai banacalé {imi iiwitdand, Dios idéca imaacaca
idénlaca banacalé iicdcanawa caide iyuwa Dios
iwawdand. 39 Caita nacdi iindsi cdmita abédanamani.
Wia eeri minandica wadeénlaca waindwa_ diba

liwitdanata, Cuwee51na1 nadenia nacdi naindwa
aibata. Culplra iind, aiba liwitdanata nacdi. Cubai

iind, diba liwitdandta nacai. 40 Caita nacdi niara
lyéeyéica cheénuniré nadeéniaca naindwa aibata
licha yai naindca macaita nidi lyéeyéica chai
€eri iricu. Quéwa chénuniiséeyéi aibata nadenia
cayabeéeri naicacandwa e€eri iricuiyéi ficha, yacaina
chénuniiséey€éi iindca icanaca melumeluiri iyu.
41 Caita nacdi nidi 1iyéeyéica capiraléeri cdli
linata. Nadenlaca nacamaldwa aibata, Néese €eri
udéniaca ucamaldwa aibata. Néese quéeri udéniaca
ucamalawa daibata.  Néese duluputa nadéniaca
nacamaldwa dibata. Nia nacai duluputaca nadéniaca
nacamaldwa méetaucunamata nadichawdaca. Caita
limaca comparacionca.

42 Caipind nacdi namichaacawa  niai
yéetéey€imicawa. Idécandami nabaliaca wainami
cali iriculé, ya waindmi ibaddpindcawa, quéwa
waind imicheeripindcawa yéetacdisi licha, camiirita

yéewa ibadacawa. 43 Ya nabaliaca waindmi
Cé’liculii iric_ulé, C_héecéi§i bdawéeri iicacandwa,
néese waind icauqueeripindcawa  icanapind
melumeéluiri iyu, cayabéeri iicAcandwa. Nabaliaca
waindmi machawaaquéeri néese cachainipindcani
yai waindca imicheeripindcawa caliculli Iicha.
44 Nabaliaca waindmi, chdi €eri iricuirica, néese
waind cheénuniiséeri imichaapindcawa, lyacdind
waind eeri iricuiri, caita nacdi lyaca waina
chénuniiséeri.

5 Caité profeta itanaaca Dios itaacdi baaluité:
“Idécandamité Dios imanica Wwaawirimi Adan
iind, yai idabdanéericaté wenaiwicaca, yaté Dios
cducaté imanica Addn lyacaténdté chai éeri iricu
iydwa eeri minali”, limaca yai Dios itaacdica.
Quéwa madini cachainica Cristo Iiwitdise Adan
licha, ydacdind idécandamité Cristo yéetdcawa,
yaté imichaacatéwa yéetdcdisi licha yaacaténa
wacduca camiiri imdaalaawa. 46 Sitica camita wadénia
cheénuniiséeri iicacandwa ideécunitaacad wayaca chai

€eri iricu. ~ Wadenlaca e€eri_iricuiri iicdcandwa
quEechacawa néesepind wadeéniaca chénuniiséeri

licAcandwa. = 47 Dios imanicaté cdali ichumalé
waawirimi Adan iy, yai aslali idabdanéerimica. Yaté
€eri Minalicani, yai Adanca. Néeseté Cristo yaanaaca,
yaté chénuniiséericani. 48 Wia lyéeyéica chdi eeri
iricu, wadénlaca waindwa chai eeri iricuirica
caide iyuwaté yai aslali iind Dios idabéericaté cali
ichumalé iicha asialipind, yai waawirimi Adanca.
Néese, weebdidacaall Cristo itaacai wayacaténa
chenuniré, yasi wadeénlapind waindwa chénuniiséeri
caide iyuwa Cristo lydana, yai cheénuniis€erica.

49 Caide iyuwacué wadéniand iicdcandwa yai
waawirimi Adan Dios idabéericaté cdali ichumalé

licha asialipind, caita nacai wadénlapind iicacandwa
yai Cristo yaanéericaté chenuniise.

30 Piacué nuéndndica, nuwawacué nucalidaca
piri diba wawasi: Yai waind idéniérica iirandwa
chai éeri iricu camiiripind yéewa iwaluacawa
Dios lyacale iriculé Dios iclacataléca macaita,
waind imdaldacdindwa aiba €eriwa, Ind camita
yaalima  iwaluacawa  néré CamlcataIEpmaca
imdaalaawa. 51 Quéwacué nuwawa pialiacawa

adiba wawasi Dios ibeericaté ~wenaiwicanai
licha, quéwa silucade 1imaacaca waallacawa.

Wia yeebdidéeyéica Jesucristo itdacdi, camita
Weéetdpindwa candnama, quéwa Dios iwenuadapina
wiawa macdita walisandcaténd waicdcanawa.
2 Wéemlapind trompeta isana, yai trompeta
namaalaiddandca candnama, yasi abéericuiseta
Dios iwalisaidapind waindwa rdunamadita caide
iyawa bali limacaali watui. Yacdind wéemiapind
trompeta isana, ydsi namichaacawa caliculii
iricuise macdai yéetéeyfimicawa yeebdidéeyéicaté
Jesucristo itaacdi. Namichaapindcawa yeéetdcaisi
licha naind walisai ydapichawa, camiiy€ipind
yéeplUa ye€etdcawa (uirinama. Ydasi wiaca nacai
Céuyéica Dios iwénuadapina wiawa walisandcaténa
waicdcandwa. 53 Yacdind waind e€eri iricuirica
Camita yéewa lyaca Calrlpmata Ina 1wawacuta
Dios iwalisaidaca waina wadenlacatena waindwa
walisdi camiiri imdaldawa. >% Néese idécandami
Dios iwalisaidaca waina, Wademacatena ‘wainawa
walisai camiiri lmaalaawa, yasi wayapind caiwade
iyuwaté profetandi itanaanaté Dios itaacai baaluité.
Ndimaca:  “Yai yéetdcdisi idéca imdaaldacawa.
Dios idéca imaalaidaca waichani, yai wauwideca
yéetdcaisica. 55 Pia yéetdcdisi, camita quirinama

yéewa pimaweéniadaca wia. Pia caliculli, camita
quirinama yéewa piuwichaidaca wia, canacaina
quirinama piiwi”, caipind Wwaimaca. 56 Yai
wabdyawandca lyaca caide iyuwa yéetdcdisi liwica,
yacdaina wabdayawand 1lwaliise, iwawacutdcaté
Weéetdandpindcawa méetauculé Dios ficha cairipindta.
Ya nacai yai taacaisi Dios imaaquéericaté profeta
Moisés iri caicanide iydwa idéca nacaicaali yaaca
wabdyawana ichaini, wiacdind wadaliacaalitéwa
cainacaali wawasi Dios imaisaniéri wamanica,
néese Mainité CaChamlwana1 wawawaca wamanica
wabayawanawa. 7 Quéwa Waiwacali Jesucristo
yéetacatéwa Walchawallna, ina idéca iwasaaca
wia ficha yai wéetdandpindcawa méetauculé Dios
licha cairipindta; caita nacdi Waiwacali Jesucristo
yéetdana iwaliise, Dios iyuudaaca wia ipichana
wamanica wabdyawandwa. jInd waacué Dios iri
cayabéeri!

58 Ind piacué nuéndndica cdininéey€ica nuicica,
cachainicué pliwitdise, piibaidacué mamaalaacata
Waiwacali iripind cachainiwandi, pialiacdindcuéwa
caweniiricani, yai piibaidéericuéca Waiwacali ichaini
iyu.

16

La colecta para los hermanos

1 Siucade nucalidacué piri iwali yai ofrenda
piwacaidéeripinacuéca pibanuacaténacué plata
iyawa ofrenda catdulécanéeyéi iri,  niai
yeebdidéeyéica Jesucristo itaacdi. Piwacdidacué
ofrenda caide 1iyuwa nucaliddanaté nali
aibandi  yeebaidéeyéica  Jesucristo  itaacdi
iwacdiddyaquéeyéicawa yacalé imanubaca Galacia

yaasu cali {inatéeyéica lyaca. 2 Domingo
imanubaca semana iwali, macaitacué pia cananama
iwawacutdcué piwacdidaca yéend yai plata
peedéericuéca piriwa. Ya picuacué meetducutani.
Ind nuanaapindcaali néré, camitacué iwawacutd
pimichaidaca plata picluacaalicué méetaucutani
semana imanubaca. 3 Néese nuanaapindcaall
néré, vyasi nubantaca wenaiwica natécaténd
plata Jerusalén lyacalend nérépina, cawindcaali
wenaiwica peedéeyéicuéca peewlisewa natécaténa
piasu ofrenda néré. Ya nubanuapind ndapicha
cuyaluta nali niara yeebdidéeyéica Jesucristo itaacai
lyéey€ica Jerusalén lyacalend iricu, nataidacaténa
nia cayaba niai péendcuéca pibanueyéipindcuéca
néré. 4 Nuindidacaaliwa caydbaca nuacaaliwa nacai,
yasi ndacawa nuapicha.

Planes de viaje de Pablo

5 Nuapindcuéwa piatalé, ya iwawacutd nuchabaca
Macedonia yaasu cali néenibaa. Nudécandami
nuchabacawa néenibaa, ya nuanaapinacué piyacale
néréwa Corinto lyacalend néré. 6 Cawawandtacué
nupdachiaca piawa achuma eerita, camicaali cai,
ya nuyapinacué piapichawa unlabepmama Néese
pialimapinacué piyludaaca nua nuwacaidacaténa
wawasi numaluwepindwa aléndcaall iwawacutdpina
nuacawa. / Camitacué nuwawa nupdchiaca pia
maléend eeri meedd, néese nuwawacuéca nuyaca
piapicha madécana e€eri Waiwacali imaacacaalicué
nuyaca piapicha. ® Quéwa nuyamdapindcawa chdi
Efeso lyacalend iricu ata judiondi imanicatalépindta
naasu cultowa {ipidenéerica Pentecostés. 9 Nuwawa
nuyamdacawa quiritdaacdwa chai, nayacaina

madécand wendaiwica 1waweéey€ica ye€emiaca
Jesucristo iindwand iwali, ind nuibaidacdwaca chai
Waiwacali iripind, éwita nayacdanita nacai madécana
wauwideca, camiiyéica iwadwa nuéwdidaca wenaiwica
Dios itaacai iyu.

10 Timoteo yaanaacaalicué piatalé, pitaidacué
cayabani casiimdicaténa iwawa piapichacuéwa.
Pimanicué iri cayabéeri {ibaidacdind Waiwacali
iripind caide iydwa nua. 11 Ind piicdcué piichawa
cayaba ipichand abéeri péenacué cana iweni
iicAca Timoteo.  Néese piyuudaacué Timoteo
yaasu ayapu lwali yaanapindwa matuibandiri iya
nuatalé, nucuacaind yaanaaca ndapicha niara aibanai
wenaiwica yeebaidéeyéica Jesucristo itaacai.

12 Néeni, nudéca nusutdca wawasi manuisiwata
Weéenasairi Apolos licha yaandpindcué ipachiaca
pia daibandi wéendndi yaapicha. Quéwa Silca
Camitdacdwa Iwawa yaacawa. Néesecawa
ipachiapinacué piawa idénlacataita wawasi.

Saludos finales

13 Piicdcué plichawa cayaba. Peebaidacué
Jesucristo itaacai tai liméeri iyl mamadalaacata.
Picacué caalu pia, néese piindidacuéwa caiwitaiséeri
iya caide iyuwa béeyéi asiandi. 14 Macaita
yai pimaniiricuéca, pimanicué cdininéeri iyuni,
piytudaacaténdcué dibandi.

15Siucade piacué nuénandica, pialiacué naindwana
iwali niara Estéfanas yéendndica lyéeyéicuéca
piapicha. Niacata idabdanéeyéicaté yeebdidaca
Jesucristo itaacai Acaya yaasu cali finata. Ya nadéca
namaacaca niawawa Dios iri nayuudaacaténacué
pia, piacué yeebdaidéeyéica Jesucristo itaacdi.



1 CORINTIOS 16:16 Ixxxiii 1 CORINTIOS 16:24

16 Nuwawacué pimanica caide iyuwa naalaandcué
pia, nidi Estéfanas yéendndica, cawindcaali nacai
inacdiyéica iyuudeeyéica wenaiwica, libaidéeyéica
nacai Waiwacali iripina.

17 Casiimdica nuwawa niacdind dibandi péendcué
nadéca naanaaca nuatalé, nidi Estéfanas, Fortunato
nacai, Acaico nacai. Nadéca namanica nuli
cayabéeri camiiricué pialima pimanica canacainacué
pia nuapicha. 18 Nadéca nachainiadacuéca
piwawa, nuwawa nacdi. Iwawacutdcué piicaca
caimiétaquéeri iyl macdi wenaiwica lyéey€ica caide
Iydwa naydana.

19 Nawawalicué pia nidi iwacdiddyaquéeyéicawa
yacalé imanubaca chai Asia yaasu cali iinata, niai
yeebdidéeyéica Jesucristo itaacai. Yai Aquila,
Udi nacdi yaacawéetlaca Prisca nawawalicué pia
manuisiwata Waiwacali lipidend iwali, ndapicha
macdita 1wacdiddyaquéeyéicawa nacapee iricu
namanicaténd culto. 20 Macaita wenaiwica
YEEbaldeeyEICEI Jesucristo itaacai chai nawawalicué
pia. Pitaidayacacuéwa cayabéeri iyu.

21 Nua Pablo nutanaacué piri yai achuméeriina
taacdisica nucaapi iyt'lwa nuwawalicdindcué pia.

22 Aibandicaall camita cdinind licdca Waiwacali
Jesucristo, Dios yuuwichdidapind niawa.  Pia,
Waiwacali, plawa Siisaara caquialéta!

23 Nusutdcué Waiwacali Jesucristo {icha
piripindcué imaniinapindcué piri cayabéeri
maweniiri iyd. 24 Nuwawalicué pia manuisiwata
cdinindcdind nuicacuéca pia Cristo Jesus iwaliise.

